
КъБР-м И ПАРЛАМЕНТЫМРЭ
ПРАВИТЕЛЬСТВЭМРЭ Я ГАЗЕТ

ГАЗЕТА ПАРЛАМЕНТА
И ПРАВИТЕЛЬСТВА КБР

ФИФI ФЫМЫГЪЭПУД, ФИ IЕЙ ФЫМЫГЪЭПЩКIУ

I924 ГЪЭ ЛЪАНДЭРЭ КЪЫДОКI

№113 (24.707) 2024 гъэм фокIадэм (сентябрым) и 19, махуэку И уасэр зы тумэнщТхьэмахуэм щэ къыдокI

Музейм  хуащIа
тыгъэ лъапIэхэр

Адыгэ кхъуейм
иращIэкIа 

зэхыхьэ
4-нэ нап.3-нэ нап. 4-нэ нап.

«Махуэку»
2-нэ нап.

Апхуэдэ махуэ 
зимыIэм 

къегупсыс

100

КъБР-м и Парламентым и ебланэ 
зэхуэсыгъуэм и япэ зэIущIэр фо-
кIадэм и 17-м екIуэкIащ. 

РЕСПУБЛИКЭМ и хабзэубзыху 
 орган нэхъыщхьэм и лэжьэкIэ убзы-
хуам тету, ар къызэIуихащ депутат-
хэм ящыщу псом нэхърэ нэхъыжь, 
«Захуагъэ здэщыIэ Урысей - Хэку   
п сэхэр - Пэжым и телъхьэ» фрак цэм и 
унафэщI Кебеков Вла димир. ЗэIу-
щIэм хэтащ КъБР-м и Iэ тащхьэм и Ад-
министрацэм и Уна-фэщI Къуэдзо-
къуэ Мухьэмэд,   КъБР-м ЦIыхухэм я 
хуитыныгъэхэр  хъумэнымкIэ и уполно-
моченнэ Зу макулов Борис, КъБР-м и 
Жылагъуэ палатэм, КъБР-м и Хэ-
хакIуэ комис сэм, КъБР-м Къэзып-
щытэ-къэзыбж и палатэм я уна-
фэщIхэр, нэгъуэщIхэри.

Кебеков Владимир ебланэ зэхуэсы-
гъуэм лэжьэну депутатхэм ехъуэ-
хъуащ ехъулIэныгъэхэр яIэну. Апхуэ-
дэуи ар къеджащ УФ-м и Федеральнэ 
Зэхуэсым ФедерацэмкIэ и Советым и 
УнафэщI Матвиенкэ Валентинэ къи-
гъэхьа тхыгъэм. Абы щыжыIащ Фе-
дерацэмкIэ Советымрэ КъБР-м и 
Пар ламентымрэ Урысей къэралы-
гъуэм и зыужьыныгъэм теухуауэ адэ-
кIи Iуэхугъуэ купщIафIэ куэд зэ ры зэд-
рагъэкIуэкIынум шэч къызэрытри-
мыхьэр. «ЩIыналъэм и социально-
экономикэ зыужьыныгъэр ефIэкIуэн 
папщIэ куэд елъытащ депутатхэм я 
лэжьыгъэм фIыуэ хащIыкIыу, цIы ху-
хэм гудзакъэ хуаIэу, я зэман емыблэ-
жу зэрыбгъэдыхьэм. Дэтхэнэми сы-
нывохъуэхъу къалэн фызыпэрыувар 
къывэхъулIэну», - итщ телеграммэм.

Депутатхэм я лэжьыгъэм зэрыщIа-
дзэмкIэ ехъуэхъуащ Къуэдзокъуэ Му-
хьэмэд. «Си фIэщ мэхъу, зэгъусэу 
 ды зэдэлажьэмэ, пщэрылъ псори  зэ- 
рытхуэгъэзэщIэнур, Къэбэрдей-Балъ-
къэрым щыпсэухэм я псэукIэр нэ хъы-
фIыж зэрытхуэщIынур», - къыхигъэ-
щащ абы.

Фигу къэдгъэкIыжынщи, КъБР-м и 
Парламентым и ебланэ зэхуэсыгъуэм 
фракцэу тху лэжьэну хагъэхьащ: 
«Уры сей зэкъуэтым» мандат 50 иIэщ, 
«КПРФ»-м - 9, «Захуагъэ здэщыIэ 
Урысей - Хэкупсэхэр - Пэжым и телъ-
хьэ» фракцэм - 7, «ЛДПР»-мрэ      
«ЩхъуантIэхэмрэ» - тIурытI.

Кебековым къызэрыхигъэщамкIэ, 
КъБР-м и Парламентым и иджырей 
зэхуэсыгъуэм хэтхэр процент 40-кIэ 
яхъуэжащ, апхуэдэу абыхэм къа-
хыхьащ депутат нэхъ щIалэхэри - 
илъэс 35-м нэс я ныбжьу цIыхуиплI 
хагъэ хьащ. Къыхэгъэщыпхъэщ Укра-
инэм щекIуэкI дзэ Iуэху хэхам хэт 
цIыхуитIи депутатхэм зэрыхагъэхьар. 
Депутатхэм я процент 55,7-р адыгэщ, 
процент 20-р - балъкъэрщ, процент 
21,4-р - урысщ, проценти 2,9-р - нэ-
гъуэщI лъэпкъхэм ящыщщ.

УнафэщIыр хах

ЗЭIУЩIЭМ КъБР-м и Парламентым 
и УнафэщIыр хахын хуейуэ къыщыщы-
халъхьэм, «Урысей зэкъуэт» фракцэм 
и унафэщI АфэщIагъуэ Михаил жиIащ 
партым и щIыналъэ къудамэм фо-
кIадэм и 10-м иригъэкIуэкIа зэIущIэм 
къыщыхалъхьауэ зэрыщытар етхуа-
нэ, еханэ зэхуэсыгъуэхэм зи гуащIэ 
емыблэжу а IэнатIэм пэрыта Егоровэ 
Татьянэ республикэм и хабзэубзыху 
IуэхущIапIэм и унафэщIу лэжьэныр 
зэрыхуагъэфащэр. «Егоровэ Татьянэ 
и нэIэм щIэту зиужьащ республикэм и 
хабзэубзыху IуэхущIапIэм, лъагапIэ-
щIэхэр зригъэхъулIащ. Ар мызэ-мы-
тIэу къыщыхагъэщащ УФ-м и Къэрал 
Думэми. Псалъэм папщIэ, хабзэ жэр-
дэму 8-м щыщу 5-р закон ящIащ, ар 
ехъулIэныгъэшхуэщ», - къыхигъэщащ 

КъБР-м и Iэтащхьэ КIуэкIуэ Казбек 
 хуэзащ Дзэлыкъуэ районым и админи-
страцэм и унафэщI къалэныр пIалъэкIэ 
зыгъэзащIэ Дохъушокъуэ Исмэхьил. ЗэIу-
щIэр теухуат щIыпIэм цIыхубэ гъащIэмрэ 
экономикэмрэ зэрызыщаужьыпхъэм еп-
ха Iуэхугъуэхэм. 

ДЗЭЛЫКЪУЭ районыр мэкъумэшыр нэ-
хъыфIу къащехъулIэ районхэм хеубыдэ. 
ЩIыналъэм щагъэкI кIэр тIоф, нартыху, 
сэху ран, Iэщышхуэ щы зэ рахуэ. 2014 гъэм 
еплъытмэ, районым къыщрахьэлIэ гъавэр 
хуэдэ 1,8-кIэ хэхъуащ. ЦIыхубэр зыхуэны-
къуэ Iуэхутхьэбзэхэр къы зэзыгъэпэщ Iуэху-
щIапIэхэм я зыужьыныгъэми гулъытэшхуэ 
 хуащI. 

Сэрмакъ «Егъэджэныгъэ» проектым 

ипкъ иткIэ сабий 275-рэ зыщIэхуэ школ щау-
хуащ. Псынэдахэ дэт сабий IыгъыпIэр зэ Iу-
зэпэщ ящI. Школих нэгъэсауэ зэрахьащ, 
цIыхухэр япэу зыщIэупщIэ медицинэ дэIэ- 
п ы  къуныгъэхэр къыщрат IуэхущIапIэхэр 
къэ гъэщIэрэщIэжын мурадкIэ, район по-
ликлиникэр зэрахьащ. ЩэнхабзэмкIэ унищ, 
узыншагъэ-спорт IуэхущIапIэу 4 ящIащ, 
гъуэгу хэмрэ цIыхубэ зэблэ кIы пIэ хэм рэ зы-
хуей хуагъазэ. Дзэлыкъуэ псы зэбгрышы-
пIэм и етIуанэ Iыхьэм лэжьыгъэхэр щокIуэкI. 

Дохъушокъуэ Исмэхьил и IэнатIэщIэм 
ехъу лIэныгъэ щиIэну щехъуэхъум, КъБР-м и 
Iэтащхьэм къыхигъэщащ районым щыпсэу 
цIыхубэр зыхуей-зыхуэфIхэмрэ дзэ Iуэху хэ-
хам хэтхэм, абыхэм я унагъуэхэм защIэгъэ-
къуэнымрэ адрей псом нэхърэ нэхъапэу 
зэрыщытыр. 

КъБР-м и Iэтащхьэ КIуэкIуэ Казбек 
лэжьыгъэ IуэхукIэ хуэзащ Iуащхьэмахуэ 
районым и унафэщIым и къалэныр пIа-
лъэкIэ зыгъэзащIэ Отаров Мухътар. 

ЗЭIУЩIАХЭР тепсэлъыхьащ дзэ Iуэху хэ-
хам хэтхэм зэрызыщIагъэкъуапхъэм, л ъ эп къ  
проектхэмрэ къэрал, щIыналъэ программэ-
хэмрэ я зэфIэхыкIэ хъунум, нэгъуэщIхэми. 

Iуащхьэмахуэ районым мы зэманым 
къэрал мыхьэнэ иIэу проектышхуитI щы зэ-
фIах - «Iуащхьэмахуэ» зыгъэпсэхупIэ щау-
хуэ, щIым щIэлъ хъугъуэфIыгъуэхэм елэ-
жьыну комбинат Тырныауз дащIыхь. Лэжьы-
гъэшхуэ йокIуэкI инфраструктурэм зегъэ-
ужьыным, сабий  IыгъыпIэхэр ухуэным, ахэр 
зыхуей хуэгъэ зэным хуэунэтIауэ. Эльбрус 

жылэм щэнхабзэмкIэ унэ, амбулаторэ, 
спорт комплекс щаухуащ. Тырныауз, Нейтри-
нэ, Эльбрус, Бы лым дэт школ зыбжанэ зэIу-
зэпэщ ящIащ. Терскол сабии 150-рэ зыщIэ-
хуэ ну школыщIэ дащIыхь. КъызэщIэубыда-
уэ къапщтэмэ, рай оным лэжьыгъэшхуэ що-
кIуэкI псэупIэ-коммунальнэ инфра ст рук ту-
 рэр къэгъэщIэ рэ щIэ жынымрэ псы зекIуа-
пIэхэр, гъэкъэбзапIэхэр зэгъэпэщыжы ным-
рэ епхауэ. 

КIуэкIуэ Казбек IэнатIэщIэм пэрыува Ота-
ров Мухътар гу лъригъэтащ районым щып-
сэу цIыхубэм, псом хуэмыдэу дзэ Iуэху хэхам 
хэтхэм я унагъуэхэм, яIущIэным мы хьэ нэш-
хуэ зэриIэм икIи Iуащхьэмахуэ районыр 
 иригъэфIакIуэу, ехъулIэныгъэ иIэу и къулы-
къум пэрытыну ехъуэхъуащ. 

АфэщIагъуэм. Абы жиIамкIэ арэзыуэ 
адрей фракцэхэм я унафэщIхэри 
къэпсэлъащ. Кебеков Владимир ды-
щIигъуащ комитет уна фэщIу щыщы-
там щегъэжьауэ Егоровэ Татьянэ хаб-
зэубзыху IуэхущIапIэм и лэжьыгъэм 
фIыуэ зэрыхищIыкIыр.

Егоровэ Татьянэ КъБР-м и Парла -
мен  тым и УнафэщIу ягъэувынымкIэ 
арэзыуэ Iэ яIэтащ депутат 68-м. Егоро-
вэм КъБР-м и Iэтащхьэ КIуэкIуэ Каз-
беки депутатхэми фIыщIэ яхуищIащ, 
я дзыхь аргуэру зэ къызэрырагъэзам 
папщIэ. «Шэч хэмылъу, жэуаплыны-
гъэшхуэ си пщэ къызэрыдэхуэр къыз-
гуроIуэ икIи фыкъызогъэгугъэ си къа-
ру псори къалэнхэр дгъэзэщIэным 
есхьэ  лIэну. Си фIэщ мэхъу, ебланэ 
зэхуэсыгъуэщIэм и депутатхэр хэзыха 
цIыхубэм яхуэпэжу зэрылэжьэнур. 
КъэкIуэну илъэситхум лэжьыгъэшхуэ 
къытпэщылъщ, УФ-м и Президентым 
2036 гъэ пщIондэ дызыхунэсын хуей 
ехъулIэныгъэу игъэбелджылахэмрэ 
КъБР-м и Iэтащхьэм гъэ къэс и Зэ ры-
зыхуигъазэм къыщигъэлъэгъуахэм-
рэ дгъэзэщIэным епхауэ. Ипэ илъэсхэ-
ми хуэдэу, СВО-м хэтхэмрэ абыхэм я 
унагъуэхэмрэ защIэгъэкъуэным, цIы-
ху хэм я улахуэмрэ я хэхъуэмрэ нэхъы-
бэ хъуным, бынунагъуэшхуэхэм хуащI 
гулъытэр къэIэтыным, зи ныбжь хэ-
кIуэ тахэм ядэIэпыкъуным епха Iуэ ху-
хэм ди нэIэ тетынущ. А Iуэхугъуэш-
хуэхэр зэрызэдгъэхъулIэным иужь ди-
тынущ», - жиIащ Егоровэм.

Жэпуэгъуэм и 3-м траухуэ

ЗЭIУЩIЭМ щагъэбелджылащ рес-

публикэм и хабзэубзыху IуэхущIапIэм 
и депутатхэм КъБР-м и Iэтащхьэр щы-
хахыну махуэр. АдэкIэ зэIущIэр езы-
гъэкIуэкIа Егоровэ Татьянэ жиIащ 
 нэхъ ипэкIэ УФ-м и Президент Путин 
Владимир цIыхуищ къызэригъэлъэ-
гъуар - щIыналъэ Парламентым и де-
путат, «Илар» зэгухьэныгъэм и уна-
фэщI Войтов Алексей, республикэм и 
Iэтащхьэ КIуэкIуэ Казбек, КъБР-м 
щIыуэпс хъугъуэфIыгъуэхэмрэ эколо-
гиемкIэ и министр Шаваев Ильяс 
сымэ. 

КъБР-м и Парламентым и Уна фэ-
щIым къыхилъхьащ КъБР-м и Iэтащ-
хьэр жэпуэгъуэм и 3-м хахыну. Депу-
татхэм абыкIэ арэзыуэ Iэ яIэтащ.

Ульбашев Мухьэрбий
- сенаторщ

КЪЫКIЭЛЪЫКIУЭУ депутатхэм ха-
хащ КъБР-м и Парламентым къыб-
гъэ дэкIыу УФ-м и сенатор пщэрылъхэр 
зы гъэзэщIэнур.

АфэщIагъуэ Михаил жиIащ а къулы-
къур хуагъэфащэу Ульбашев Мухьэр-
бий къызэрагъэлъагъуэр. Фракцэхэм 
я унафэщIхэм ар даIыгъащ. Дэтхэнэ-
ми къыхигъэщащ Ульбашевым и лэ-
жьыгъэ бгъэдыхьэкIэм арэзы укъы-
зэрищIыр, иджыри къэс абы зэры зы-
хуагъэза зы Iуэхуи гулъытэншэ зэры-
мы хъуар. Депутатхэм зэдэарэзыуэ 
Ульбашевым къыхуагъэлъэгъуа къу-
лыкъум пищэну хахащ. 

Ульбашев Мухьэрбий къщыпса-
лъэм псом япэу Егоровэ Татьянэ 
ехъуэ хъуащ икIи депутатхэм фIыщIэ 
яхуищIащ я дзыхь къызэрырагъэзам 

папщIэ. «КъБР-м и Правительствэм-
рэ депутатхэмрэ купщIафIэу зэдэ ла-
жьэу дублащи, дыщогугъ адэкIи ап-
хуэдэу екIуэкIыну. Республикэм и Iэта-
щхьэ КIуэкIуэ Казбек щхьэхуэу фIыщIэ 
хуэсщIыну сыхуейт, мы къулыкъур 
къызэрыздиIыгъам къыхэкIыу, фы зэ-
рыз мыгъэщIэхъуным и ужь ситынщ. 
Матвиенкэ Валентинэ зэпымыууэ 
дыхуеунэтI щIыналъэхэм я гугъуехь-
хэм ехьэлIа лэжьыгъэхэм. Апхуэдэу 
зэхущытыкIэ гуапэ дызэхуиIэ хъуащи, 
ар зэредгъэфIэкIуэнум дыпылъынщ. 
Къэралым и зыужьыныгъэм теухуауэ 
Урысейм и Президентым къытхуи-
гъэлъагъуэ мурадхэр инщ, ахэр Iэмал 
имыIэу зэрызэдгъэхъулIэным дыху-
щIэкъунщ», - жиIащ сенаторым.

Комитетхэр яубзыху

ЗЭIУЩIЭМ щагъэбелджылащ 
 КъБР-м и Парламентым и ебланэ зэ-
хуэсыгъуэм лэжьэну комитетхэр. Рес-
публикэм и хабзэубзыху орган нэ-
хъыщ хьэм къызэригъэпэщащ Лъэпкъ 
IуэхухэмкIэ комитетымрэ зэпымыууэ 
лэ жьэну комитет 11-рэ: 

1. Законодательствэмрэ щIыпIэ уна-
фэр зехьэнымкIэ; 

2. ЦIыхубэ шынагъуэншагъэмрэ 
Iулъ хьэм пэщIэтынымкIэ; 

3. БюджетымкIэ, налогхэмрэ фи-
нанс IуэхухэмкIэ; 

4. Экономикэ политикэмкIэ, зыу-
жьы ныгъэмкIэ, туризмэмрэ хьэрычэт 
IуэхумкIэ; 

5. Мэкъумэш IуэхухэмкIэ, щIыуэп-
сыр хъумэнымкIэ, экологиемрэ ды-
къэзыухъуреихь дунеймкIэ; 

6. УхуэныгъэмкIэ, псэупIэ-комму-
нальнэ IэнатIэмрэ гъэсыныпхъэ-энер-
гетикэ IуэхущIапIэхэмкIэ; 

7. ПромышленностымкIэ, транспор-
тымкIэ, связымрэ гъуэгу IэнатIэмкIэ; 

8. ЕгъэджэныгъэмкIэ, щIэныгъэм-
кIэ, физическэ щэнхабзэмрэ щIалэ-
гъуалэм я IуэхухэмкIэ; 

9. ЛэжьыгъэмкIэ, социальнэ поли-
тикэмкIэ, узыншагъэр хъумэнымрэ 
ветеранхэм я IуэхухэмкIэ; 

10. ЩэнхабзэмкIэ, жылагъуэ зыу-
жьы ныгъэмрэ хъыбарегъащIэ поли-
тикэмкIэ; 

11. КIэлъыплъыныгъэмрэ регла-
ментымкIэ.

КъыкIэлъыкIуэ зэIущIэр фокIадэм и 
24-м екIуэкIыну траухуащ. Абы  КъБР-м 
и Парламентым и УнафэщIым и къуэ-
дзэхэр, комитетхэм хэтынухэр щагъэ-
белджылынущ.

БАГЪЭТЫР Луизэ.

ЦIыхубэр зыхуэныкъуэр нэхъапэщ

ЕхъулIэныгъэ иIэну ехъуэхъуащ

И лэжьыгъэр еублэ

Къэбэрдей-Балъкъэр Республикэм и Парламентым 
и къэзыбж комиссэр хэхыным и IуэхукIэ

Къэбэрдей-Балъкъэр Республикэм
и Парламентым и Унафэ

Къэбэрдей-Балъкъэр Республикэм и Парламентым и Регламен-
тым и 37-нэ статьям ипкъ иткIэ Къэбэрдей-Балъкъэр Республикэм и 
Парламентым унафэ ещI:

1. Къэбэрдей-Балъкъэр Республикэм и Парламентым и къэзыбж 
комиссэр мы къыкIэлъыкIуэхэр хэту хэхын:

ТекIушэ Артур Александр и къуэр - «УРЫСЕЙ ЗЭКЪУЭТ» Урысей-
псо политикэ партым и фракцэм къыбгъэдэкIыу, комиссэм и уна-
фэщIщ;

Байдаев Сэлихь Мэхьмуд и къуэр - «УРЫСЕЙ ЗЭКЪУЭТ» Урысей-
псо политикэ партым и фракцэм къыбгъэдэкIыу, комиссэм и секре-
тарщ;

Бер Тимур Мухьэдин и къуэр - ЛДПР политикэ партым - Урысейм и 
Либерально-демократие партым и фракцэм къыбгъэдэкIыу;

Дзэмыхь Къасболэт ФIыцIэ и къуэр – «УРЫСЕЙ ФЕДЕРАЦЭМ И 
КОММУНИСТИЧЕСКЭ ПАРТ» политикэ партым и фракцэм къыбгъэ-
дэкIыу;

Къалмыкъ Марат Альфред и къуэр - ЗАХУАГЪЭ ЗДЭЩЫIЭ УРЫ-
СЕЙ - ХЭКУПСЭХЭР - ПЭЖЫМ И ТЕЛЪХЬЭ» Социалистическэ поли-
тикэ партым и фракцэм къыбгъэдэкIыу;

Прытков Михаил Алексей и къуэр - «УРЫСЕЙ ЗЭКЪУЭТ» Урысей-
псо политикэ партым и фракцэм къыбгъэдэкIыу;

Щхьэгъэпсо Сэфарбий Хьэсэнбий и къуэр – «ЩхъуантIэхэр» Уры-
сей экологие партым и фракцэм къыбгъэдэкIыу.

2. Мы Унафэм къару егъуэт ар къыщащта махуэм щегъэжьауэ. 

Къэбэрдей-Балъкъэр Республикэм и Парламентым
и япэ зэIущIэм и унафэщIу щыта                                       КЕБЕКОВ В.
Налшык къалэ
2024 гъэм фокIадэм и 17-м
№1-П-П

Къэбэрдей-Балъкъэр Республикэм и Парламентым и
УнафэщIыр хэхыным и IуэхукIэ

Къэбэрдей-Балъкъэр Республикэм
и Парламентым и Унафэ

«Урысей Федерацэм хыхьэ щIыналъэ-
хэм къэрал унафэр щызехьэным теухуауэ 
псоми яхуэгъэза хабзэхэм я IуэхукIэ» Фе-
деральнэ законым и 23-нэ статьям и 10-нэ 
Iыхьэм тету Урысей Федерацэм и Прези-
дентым Къэбэрдей-Балъкъэр Республи-
кэм и Iэтащхьэм и кандидатурэхэр къызэ-
рыхилъхьам, Къэбэрдей-Балъкъэр Рес пуб-
ликэм и Конституцэм и 79-нэ статьям и 1-нэ 
Iыхьэм япкъ иткIэ Къэбэрдей-Балъкъэр 
Республикэм и Парламентым унафэ ещI:

Къэбэрдей-Балъкъэр Республикэм и Iэ-
тащхьэр хэхыным теухуауэ Къэбэрдей-   
Балъкъэр Республикэм и Парламентым и 
депутатхэм Iэ щаIэтыну махуэу гъэувын 
2024 гъэм жэпуэгъуэм и 3-р. 

Къэбэрдей-Балъкъэр Республикэм и
Парламентым и УнафэщI         ЕГОРОВЭ Т.
Налшык къалэ
2024 гъэм фокIадэм и 17-м
№3-П-П

Къэбэрдей-Балъкъэр Республикэм и 
Кон ституцэм и 99-нэ статьям и 1-нэ Iыхьэм-
рэ Къэбэрдей-Балъкъэр Республикэм 
«Къэ бэрдей-Балъкъэр Республикэм и 
Пар ламентым теухуауэ» и Законым и 21-нэ 
статьям япкъ иткIэ  Къэбэрдей-Балъкъэр 
Республикэм и Парламентым унафэ ещI:

1. Къэбэрдей-Балъкъэр Республикэм и 
Парламентым и УнафэщIу хэхын Егоровэ 
Татьянэ Борис и пхъур.

2. Мы Унафэм къару егъуэт ар къыща-
щта махуэм щегъэжьауэ. 

Къэбэрдей-Балъкъэр Республикэм
и Парламентым и япэ зэIущIэм и
унафэщIу щыта                      КЕБЕКОВ В.
Налшык къалэ
2024 гъэм фокIадэм и 17-м
№2-П-П

Къэбэрдей-Балъкъэр Республикэм и Iэтащхьэр хэхыным теухуауэ
Къэбэрдей-Балъкъэр Республикэм и Парламентым и депутатхэм 

Iэ щаIэтыну махуэр убзыхуным и IуэхукIэ
Къэбэрдей-Балъкъэр Республикэм

и Парламентым и Унафэ

КъБР-м и Iэтащхьэ КIуэкIуэ Казбек 
Къэбэрдей-Балъкъэрым Наркотикхэм пэ-
щIэтынымкIэ и комиссэм и зэIущIэ ири-
гъэкIуэкIащ. 

УФ-м и Президентым къэралыр шына-
гъуэншэу щытыным хуэгъэпса и указым 
зэрыщыжиIэмкIэ, наркотикхэмрэ цIыхур  
зыгъэундэращхъуэ пкъахуэхэмрэ щэныр 
къэралым и шынагъуэншагъэр къэзыгъэ-
тIасхъэ дунейпсо щIэпхъаджагъэхэм хеу-
быдэ. 

ЗэIущIэм къекIуэлIахэр едэIуащ хабзэ-
хъумэ IуэхущIапIэхэм я унафэщIхэм утыку 
кърахьа, наркотикхэм пэщIэтыным хуэгъэ-
зауэ иужьрей мазихым къриубыдэу ирагъэ-
кIуэкIа лэжьыгъэм ятеухуа къэпщытэны-
гъэм. Апхуэдэхэм хеубыдэ щIэпхъаджа-
щIэхэм я хьэпшыпхэр ирагъэкIын, нарко-
тикхэм щIалэгъуалэр драгъэхьэхын папщIэ, 

иджырей интернет Iэмэпсымэхэр щIэгъэ-
хуэбжьауэ къызэрагъэщхьэпэри. Адрей 
псом нэхърэ нэхъ уегъэгузавэ наркотикхэр 
уи цIэр къыумыгъэлъагъуэу интернетым 
зэрыщыбгъуэтым. Дызэрыт зэманым нэхъ 
зрахьэлIэр щхъухьым и «синтетикэ» лIэу-
жьыгъуэхэу псынщIэу узэсэхэм хуэдэщ, 
иужькIэ абыхэм къаIэщIэмыкIыжыфу, абы 
хуэерыщхэм я унагъуэхэмрэ Iыхьлыхэмрэ 
гузэвэгъуэ хадзэ. 

Къызэхуэсахэр тепсэлъыхьащ цIыхубэ, 
дин зэгухьэныгъэхэм, волонтёрхэм нарко-
тикхэм замыубгъуным хуэгъэзауэ ящIэфы-
нухэм. КъБР-м и Iэтащхьэм унафэ ищIащ 
ахэр нэхъыбэрэ Iуэхум къыхашэну, нарко-
тикхэм ебэнынымкIэ IуэхущIапIэм и лэжьы-
гъэр щIигъэхуэбжьэну, нэхъыщхьэращи, - 
ахэр зэхьэлIэныр зэрыIуэху мыхъумыщIэр 
щIалэгъуалэм япхыкIын хуэдэу, гъэсэныгъэ 
ирагъэкIуэкIыну. 

КъэбгъэтIасхъэ хъунукъым

КъБР-м и Iэтащхьэ КIуэкIуэ Казбек лэ-
жьыгъэ IуэхукIэ хуэзащ Аруан щIыналъэ 
администрацэм и Iэтащхьэм и къулыкъур 
пIалъэкIэ зыгъэзащIэ ЛIыжьыкъуэ Хьэз-
рит. КъулыкъущIэхэр тепсэлъыхьащ рай-
оным дяпэкIэ зэрызегъэужьыпхъэ Iэмал-
хэм, апхуэдэуи дзэ Iуэху хэхам щыIэхэмрэ 
абыхэм я унагъуэхэмрэ зэрадэIэпыкъум 
къыпыщэн зэрыхуейр жаIащ. 

ЩIыналъэр жыджэру хэтщ лъэпкъ проект-
хэр, федеральнэ, щIыналъэ программэхэр 
гъэзэщIэным. Апхуэдэу егъэджэныгъэ 
Iуэху щIапIэхэр зэгъэпэщыжын програм-
мэм кIэ школ 15 зыхуей хуагъэзэжащ, «Егъэ-
джэныгъэ» лъэпкъ проектымкIэ цIыху 500 
зыщIэхуэ еджапIэ Нарткъалэ дащIыхьащ, 
«ЩIыналъэр щIалэгъуалэм папщIэщ» про-
граммэмкIэ щIалэгъуалэ центр къызэIуа-
хащ. 

ЩэнхабзэмкIэ унэу 4 къагъэщIэрэ-
щIэжри, зы яухуащ, апхуэдэу зыхуей хуагъэ-
зэжащ библиотекэр, ГъуазджэмкIэ сабий 
еджапIэр, Музыкэ школыр. 

«Къалэхэм я теплъэр къэгъэщIэрэщIэн» 
федеральнэ проектымкIэ 2018 гъэ лъандэ-

рэ щIыналъэм пщIантIэ 64-рэ дахэу щызэра-
гъэпэщыжащ, жылагъуэ зэхуэсыпIэу 10 къа-
гъэщIэрэщIащ, «Нарт» къалэ паркри теп-
лъа фIэ ящIащ. Абы къищынэмыщIауэ, къат 
куэду зэтет унэу 17 зыхуей хуагъэзащ. 

«Псы къабзэ» федеральнэ проектымкIэ 
псы къызыщIаш щIыпIэрэ зэрызыбграш 
бжьамийуэ 10 зэтраухуащ. «ГъуэгуфI шына-
гъуэншэхэр» лъэпкъ проектымкIэ гъуэгухэр 
щызэрагъэзэхуащ къуажэ куэдым. Мы гъэм 
зэгъэпэщыжын яухащ километри 9 зи кIы-
хьагъ Старэ Шэрэдж-Котляревскэ гъуэгум-
рэ Псыгуэнсу-Псыгуэнсу II-мрэ, апхуэдэуи 
Нарткъалэ-Къэхъун-Правоурванскэ гъуэгу-
ри иджырей мардэхэм изагъэу ящIыжащ. 

Аруан щIыналъэм лэжьыгъэ куэд що-
кIуэкI газ здынэмыса щIыпIэхэм яшэным те-
ухуауэ, илъэситIым къриубыдэу унагъуэ 
496-м ар хущIашащ.

ЩIыналъэм зыужьыныгъэшхуэхэр щиIэщ 
мэкъумэш IэнатIэм, былымхэр, джэдхэр 
щагъэхъу, хадэхэкIхэр щагъэкI, щагъэфIэIу. 
Иджыпсту мылъку нэхъыбэ районым зы-
хилъ хьэр аращ. 

КIуэкIуэ Казбек ЛIыжьыкъуэм ехъуэхъуащ 
лэжьыгъэм ехъулIэныгъэхэр щаIэну. 

Iуэху нэрылъагъухэр щызэфIах

КъБР-м  и  Iэтащхьэмрэ  Правительствэмрэ  я  пресс-IуэхущIапIэм  къызэритамкIэ

Зыгъэхьэзырар 
БАГЪЭТЫР  Луизэщ.

Дунейм
щыхъыбархэр

ГъущI  куэбжэ  зиIэ  гъущI  мастэ  щощIэ.
Лъэпкъ Iущыгъэ:

Фэеплъ

Хуабжьу гущIыхьэ 
тщыхъуащ ди лъэп-
къэгъу, адыгэлI хэ-
купсэ, хьэрычэтыщIэ 
Къетыкъуэ Мухьэрэм 
игъуэ нэмысу дунейм 
зэрехыжам теухуа 
хъы барыр. Тыркум 
к ъ ы   щ а л ъ х у а м и , 
илъэс 30-м щIигъуауэ 
хэ кум къэкIуэжауэ 
щы псэут Мухьэрэм. 
Ар республикэм и 
хьэрычэтыщIэ жы-
джэр хэм ящыщт, и 
гуа щIэм щыщ Iыхьэ 
р еспубликэ бюдже-
тым хилъхьэу. Абы 
унэ кIуэцIыр, унэ 
щIыбыр зэралэ 
лэчхэр щищэ тыкуэн 
игъэлажьэрт, жэпуэ-
гъуэм и пэщIэдзэм а 
лэчхэр щащI заводыр 
Аруан къуажэм къыщызэIуихыну псори зэтри-
гъэпсыхьат. Ауэ хунэсакъым. И ныбжьыр илъэс 59-м 
иту дунейм ехыжащ. 

АДЫГЭЛI лъэпкъыпсэ-хэкупсэу, къэзылъхуам хуэпэжу, 
къыдалъхуам хуэгумащIэу, и Хэкум къыщхьэщыжу псэ-
уащ Мухьэрэм. Гъатхэпэм къеIытха интервьюм мы пса-
лъэ Iущхэр щыжиIат Къетыкъуэм: «Сэ сытым дежи 
жызоIэ, бзэракъым нэхъыщхьэр! Нэхъыщхьэр гуращ! 
Алыхьым апхуэдэгу, апхуэдэ щхьэ, апхуэдэ гупсысэ къы-
дитати, адыгэу дыкъызэтенэфащ, ди анэдэлъхубзэр зэд-
гъэщIэфащ, дызыхэт тыркухэм ядэтлъагъу хабзэм 
дытехьакъым, дэ езым ди дуней тетыкIэ диIэжащ сыт щы-
гъуи - дыджэгуу уэрамым дыщыдэтми, дылажьэу ба-
лигъхэм дащыхэтми. 

Ди адэр губзыгъэт, бын гъэсэныгъэмкIэ ткIийт. Фэ-
рыщIыгъэ илътэкъым ди унагъуэм. Абы дигъэтIысырти, 
дыкъызыхэкIа лъэпкъыр зыхуэдэм къытхутепсэлъы-
хьырт. Хъунумрэ мыхъунумрэ къыдгуригъаIуэрт. Дыпсэу-
хукIэ фIыщIэ хуэтщIынущ абы къыдбгъэдилъхьа псом 
щхьэкIэ». 

Лъэпкъым, хэкум я пащхьэ щиIэ къалэныр игъэзащIэу, 
и анэдэлъхубзэмкIэ псалъэу, и лъэпкъэгъухэм яхэту, хаб-
зэр зэрихьэу тыншу Тыркум ис пэтми, Мухьэрэм игури и 
псэри здэщыIэр Къэбэрдейрт. Хамэ щIыналъэм къыщи-
лэжь ахъшэми, ухуакIуэ лъэрызехьэм къыхуащI пщIэми, 
бзэкIи, къэрал хабзэкIи хэзагъэми, ар а щIыпIэм зыми 
щиIыгътэкъым, и хэкужьыр къеджэрти. Сыт хуэдиз гугъу-
ехь иримыхьэлIами, лъэпощхьэпо Iумыуами къикIуэта-
къым Мухьэрэм. И тхылъ Iуэхухэри зэфIигъэкIащ, 
хьэрычэт Iуэху ин къыщызэIуихащ, игурэ и щхьэрэ зэте-
лъу лъэ быдэкIэ хэку гъащIэм хэувэжащ. Нэхъыщхьэрати, 
унагъуэ дахи иухуат. Джэрмэншык щыщ ЛIупхэ я пхъур 
щхьэгъусэу къишэри, пщащитIи зэдагъуэтащ. Хъыджэбз-
хэм адыгэ пщащэ нэс къищIыкIащ, ехъулIэныгъэфIхэр 
яIэу курыт еджапIэр къаухащ, иджыпсту Тыркум и уни-
верситет нэхъыфIхэм щоджэ. 

Мухьэрэм жэпуэгъуэм къызэIуихыну игъэхьэзыра за-
водыр метр зэбгъузэнатIэ мини 2 мэхъу, ар ирагъажьэмэ, 
нэхъ мащIэ дыдэу цIыхуи 150-рэ щылэжьэнущ. Абы лэчыр 
къыщыщIагъэкIыу икIи щащэу зэтеухуа хъунущ. Къэбэр-
дей-Балъкъэрым, Урысейм и мызакъуэу, хамэ къэралхэ-
ми ирагъэшэнущ, апхуэдэу зыгурыIуахэри щыIэщ. Ме-
ларди 5-м нэс къилэжьыфыну зытращIыхьа заводым 
республикэ бюджетым игъэкIуэну налогри мащIэкъым.

«Мыр федеральнэ проектщ, иджырей мардэхэм тету 
ухуащ, лэч тонн 5000 къыщIигъэкIынущ. «ЗэгурыIуэныгъэ 
етщIылIакIэщ Тыркумэным, Къэзахъстаным, Армением, 
«ОБИ» ухуэныгъэ компанием, ар Къанокъуэ Арсен 
 къищэхужащ, Урысейм тыкуэн 25-рэ щиIэщ, ахэри къы-
дожьэ. 

Сэ къэзлэжь ахъшэм и куэдагъракъым си гур щыз 
зыщIыр, атIэ си хэку сисыжу, си къуэшхэм лэжьыгъэ 
яIэнымкIэ сазэрыдэIэпыкъурщ. Мис аращ гупсэхугъуэр. 
Сэ сигурэ си щхьэрэ зэтелъу сыщIэпсэур сызэрыадыгэр 
сщIэуэ, адыгэ хьэл-щэн си адэм къысхилъхьауэ 
зэрыщытырщ», – куэд щIатэкъым мыпхуэдэ хъыбархэр 
Мухьэрэм къызэрджиIэрэ. Ди жагъуэ зэрыхъущи, ар 
 гуфIэгъуэ махуэм хэтыну хунэсакъым. Заводым, къэрал, 
республикэ ныпхэм къадэкIуэу, адыгэ ныпышхуэ фIи-
дзат, махуэр къыщыблагъэм. Апхуэдизу игурэ и псэрэ зы-
хилъхьа Iуэхур ефIэкIуэну, и унагъуэм къахуэсэбэпыну 
Тхьэм жиIэ. Езыми жэнэтыр унапIэ Тхьэм хуищI. 

Къетыкъуэ Мухьэрэм и къарури, зэфIэкIри, гукъы-
дэжри, жыджэрагъри къызыхихар и адэжь щIыналъэм 
зэрисыжарщ, сабиипсэр зыхуэлIа хэку Iубыгъуэр балигъ 
гъащIэм насып зэрыщыхуэхъужарщ.

ШЫПШ  Даянэ. 

- Мухьэмэд, мы Iуэхур япэ дыдэу 
2013 гъэм Дунейпсо Адыгэ Хасэм 
Мейкъуапэ щригъэкIуэкIа зэхуэсым 
къыщыхэзылъхьауэ щытар уэращ. 
Республикэм и унафэщIхэм къыв-
даIыгъыу, дунейпсо мыхьэнэ иIэу 
фщIыну фызэрыхуейри щыжыпIат 
абы. 

- ДАХ-м и зэхуэсышхуэу Адыгейм 
щекIуэкIам Къэбэрдей Адыгэ Хасэм 
къыбгъэдэкIыу къыщыхэслъхьауэ щы-
тащ адыгэ лъэпкъым и щхьэр щи-
гъэлъэпIэжын, щIалэгъуалэр гушхуэу 
щызэхыхьэн зы гуфIэгъуэ махуэ диIэн 
зэрыхуейр. Къэбгъэлъагъуэмэ, ар 
адыгэхэм я закъуэкъым зи махуэ-
шхуэу щытынур, атIэ ижь-ижьыж 
 лъандэрэ къэгъуэгурыкIуэ, щэнхабзэ 
бей, хабзэ дахэ зиIэ лъэпкъым пщIэ 
хуэзыщI дэтхэнэми и дежкIи мыхьэнэ 
иIэнущ. 

Апхуэдэ махуэ хэгъэунэхукIа диIэн 
щIыхуейм и щхьэусыгъуэу къызолъы-
тэ адыгэ лъэпкъыр нэхъри зэкъуэу-
вэнымкIэ, псэкупсэ къэщIэрэ щIэжы-
ныгъэм хуэкIуэнымкIэ, бгъэдэлъ хъу-
гъуэфIыгъуэхэм зегъэужьынымкIэ, 
анэдэлъхубзэр ягъэшэрыуэнымкIэ, 
хабзэмрэ щэнхабзэмрэ яхъумэнымкIэ 
сэбэпынагъыр. 

Апхуэдэ гурылъ дызэриIэр абы щы-
гъуэм КъБР-м и Iэтащхьэу тета КIуэкIуэ 
Юрий щыжетIэм, дигъэщIэхъуакъым, 
жылагъуэ лэжьакIуэхэр, Хасэ тхьэма-
дэхэр дызэхуишэсри, къыдэпсэлъащ 
икIи пIалъэ къыхимыгъэкIыу Унафэ 
къыдигъэкIащ. 

- Махуэшхуэр щыдгъэлъапIэр фо-
кIадэм и 20-м щIытевгъэхуам щхьэу-
сыгъуэ хэха иIэ?

- Щхьэусыгъуэр куэд мэхъу. Япэу 
къыхэзгъэщыну сызыхуейр, дауи, ди 
адэжьхэм хьэцэпэцэр Iухыжын, гъа-
вэр къехьэлIэжын яуха нэужь, тхьэ-
лъэIушхуэ ящIу гушхуэу зэхыхьэу 
зэрыщытарщ. «Гъатхэ унэр гъуанэщ» - 
жаIэрти, илъэсыр къазэрехъулIэнур 
ямыщIэу джэгу яублэу щытакъым. 
 Хуабэр блэкIауэ, щIыIэр къэмысауэ, 
гъавэм и ныкъуэр кърахьэлIэжарэ, и 
ныкъуэр губгъуэм илъу, къызыха-
хынри яIэу, зыщыгугъри нэхъыбэжу 
гушхуэныр и чэзууэ къалъытэрти, я 
хьэгъуэлIыгъуэхэри абдежт къыщыда-
хыр. 

КъищынэмыщIауэ, Адыгэхэм я ма-
хуэр балигъхэм я закъуэтэкъым зыте-
щIыхьар. Абы Iэмал имыIэу хэтын 
 хуейхэм ящыщщ сабий гъэсапIэхэм, 
курыт школхэм, еджапIэ нэхъыщ хьэ-
хэм щIэсхэри. Гъэмахуэ мазэхэр блэ-
кIауэ, зызыгъэпсэхуахэри къекIуэлIэ-
жауэ, къаруущIэрэ мурадыщIэрэ яIэу 
сабийри балигъри зэрызэхуэсыжыр 
къэтлъытащ. КъищынэмыщIауэ, ди 
тхыдэм Iуэху дахэ куэд къыхощыж фо-
кIадэ мазэм адыгэм къехъулIауэ.

- Лъэпкъыжь куэдым яIэщ махуэ 
хэха, иджы дэри абыхэм ящыщ ды-
хъуащ, мы гъэм епщIанэу догъэлъа-
пIэ. 

- Сэ къызэрыслъытэмкIэ, мыпхуэдэ 
махуэ ди лъэпкъым куэд щIауэ иIэн 
 хуеящ. Сыт щхьэкIэ жыпIэмэ, адыгэм 
къызэринэкIа гъуэгуанэм хуэдиз зи 
щIыбагъ къыдэлъ куэд дунейм тет-
къым. Китайр, Индиер, нэгъуэщI 
лъэпкъыжь зытIуи щыIэщ. Абы хуэдэ 
дыдэу адыгэри илъэс мини 6 хъуауэ 
тхыдэм дитщ, ди цIэм зихъуэжурэ ды-
къэгъуэгурыкIуа пэтми. ХьэткIэ, зих-
кIэ, касогкIэ къыдэджэу щытащ, ауэ 
иужькIэ шэрджэскIэ дуней псом 
дыхэIуащ. Сыт хуэдэ цIэ зедмыхьами, 
ди адэжь хабзэр ди Iэпэгъуу, нарт 
эпосыр ди лъабжьэу дыкъэгъуэ-
гурыкIуащ. 

Филологие щIэныгъэхэмкIэ доктор, 
профессор Щомахуэ Татьянэ и тхы-
гъэ гъэщIэгъуэн тетащ «Университет 
гъащIэ» газетым. Абы жиIэр пэжмэ, 
клинописькIэ тхэуэ щыщыта лъэ-
хъэнэм щыщ сурэт тхыгъэхэм адыгэб-
зэкIэ, къэбэрдей диалекткIэ тха 
яхэтщ. Ар и щыхьэткъэ нэгъуэщI 
лъэпкъыжь куэдым дакъыдэгъуэ-
гурыкIуэу, илъэс бжыгъэ куэд къы-
зэрыткIуам?! 

Мыпхуэдэ махуэ Индиеми Китайми 
ягъэлъапIэ. ЦIыху миних фIэкIа 
 мыхъу, Европэ Ищхъэрэм щыпсэу 
 саами жыхуиIэ лъэпкъми, мелуани 
7-м щIигъу цыджанхэми яIэщ…

- Уэ сытым дежи жыбоIэ, бзэр 
кIуэдыжмэ, лъэпкъри зэрыщымы-

Iэжынур. Бзэр зэрытхъумэ Iэмалу 
диIэхэм мы махуэри къыхэхъуауэ 
къэплъытэ хъуну?

- Лъэпкъыр зыхъумэр бзэрауэ щы-
щыткIэ, ар егъэфIэкIуа, хъума зэры-
хъуным егъэпIейтей дэтхэнэ хэку-
псэри. Бзэр щыIэщ, мэлажьэ, ар зей 
лъэпкъым и цIыхухэм яIурылъмэ, я 
унагъуэхэм щрипсалъэмэ, я сабийхэм 
ирагъащIэмэ, Iуэху иризэфIахыу къэ-
рал IуэхущIапIэхэм къыщагъэсэбэп-
мэ.

Ди жагъуэ зэрыхъущи, зы щIына-
лъэм дискъым зэлъэпкъэгъухэр, атIэ, 
фочым шэпхъыр лъэныкъуэ куэдкIэ 
зэрызэбгрипхъым хуэдэу, дэ тхыдэм 
дуней псом дыщрикъухьащ. Бзэр хъу-
мэным пыщIа гугъуехьхэм я нэхъыбэр 
абы къыхокI. 

Ди щIыналъэхэм (Адыгейм, Къэбэр-
дей-Балъкъэрым, Къэрэшей-Шэр-
джэсым) щыпсэуж адыгэхэри анэ-
дэлъхубзэр хъумэным гугъу дыдохь, 
ар къэралыбзэу ди республикэхэм 
щыщытми, къэралым гулъытэ къы-
хуищIми. Бзэр унагъуэм щыземыкIуэ-
мэ, школым щыбгъэтIылъ лъабжьэр 
махэ мэхъу, зэман докIри, зэтощэ-
щэж.

Бзэм и мыхьэнэр ин дыдэщ. Ар щы-
Iэху, лъэпкъри щыIэщ. Бзэр щы мы-
Iэжмэ, ар зыIурылъа лъэпкъри псэуж-
къым. Абы къыхэкIыуи бзэм псом япэ 
дегугъун хуейщ. Абы хуэфэщэн гу-
лъытэ зэримыгъуэтыр нобэ диIэ гуны-
къуэгъуэхэм ящыщщ. Дэ хуабжьу ды-
щогугъ зэман гъунэгъум анэдэлъхуб-
зэм и Iуэхур ефIэкIуэну. Бзэр джэгуа-
лъэ пщIы хъунукъым. Адыгэ 
хэку рысхэри хэхэсхэри зыгъэгумэщI 
мы Iуэхум - бзэр хъумэным - и зы Iэ-
малщ махуэшхуэри.

Адыгэ хабзэр, бзыпхъэр щIэблэм 
езыгъащIэ тхылъхэми дыхуейщ. Ин-
тернетымкIэ, телевизорымкIэ адыгэб-
зэ дерсхэр егъэкIуэкIыпхъэщ, дэнэкIэ 
щыIэ адыгэми бзэр иджыфын, зри-
гъэщIэфын папщIэ. А Iуэхухэр зэфIэ-
зыхыфын IэщIагъэлIхэри ди мащIэ-
къым.

Тхыдэм къызэригъэлъэгъуэжымкIэ, 
адыгэ мамлюкхэм куэдым илъэс бжы-
гъэшхуэкIэ тепщэныгъэр щаIыгъащ 
Сириеми, Ливиеми, Суданми, Мысыр-
ми. Апхуэдиз къарурэ мылъкурэ зыб-
гъэдэлъа шэрджэсхэм адыгэбзэр 
 яхъумэфакъым, сыту жыпIэмэ, хамэ-
щIым хэхэсым и анэдэлъхубзэр щи-
хъумэжыфынукъыми. Зырызыххэщ ар 
къызэхъулIэр. Бзэр щыпхъумэфынур, 
зыщебгъэузэщIыфынур Хэкум и за-
къуэщ. Псом хуэмыдэу абыкIэ къа-
лэнышхуэ я пщэ къыдохуэ ди егъэ-
джакIуэхэм. И сабиигъуэм цIыхум зри-
гъэщIар зэи IэщIэхужынукъым. ЩIэб-
лэм адыгэбзэр фIыуэ иригъэ -
лъа гъу мэ, абы пыIуимыгъэщту дри-
гъэхьэхмэ, егъэджакIуэм лъэпкъым 
къалэны шхуэ хуигъэзэщIауэ къызо-
лъытэ. 

- Мухьэмэд, Адыгэхэм я махуэм 
дыщытепсэлъыхькIэ, ди лъэпкъым 
игъащIэкIэ къыдекIуэкIыну къэунэ-
хуа махуэшхуэхэм я гугъу къыт-
хуэщI. 

- Апхуэдэ махуэхэр Iэмал имыIэу 
диIэн хуейщ. Ахэр зыужьыныгъэм и 
нэщэнэщ, ди къэкIуэнум и джэлэсщ. 
«Адыгэ ныпым и махуэр» (2010), 
«Адыгэ фащэм и махуэр» (2013), 
«Адыгэхэм (шэрджэсхэм) я махуэр» 
(2014), «Адыгэшым и махуэр» (2015), 
«Нарт эпосым и махуэр» (2018) - ахэр 
псори, фэ зэрыфщIэжщи, КъАХ-м 
утыку кърихьауэ щытащ. Гъэ къэс 
зэрагъэлъапIэ жыпхъэм зиубгъуу, 
уеблэмэ хамэ къэрал щыпсэухэми 
къыддащтэу къокIуэкI. 

Сэ къыхэслъхьэри, «Кабардинка» 
къэрал академическэ ансамблыр 
къызэрызэрагъэпэщрэ илъэс 80 щри-
къум, «Адыгэ лъэпкъым и хъугъуэфIы-
гъуэ» цIэ лъапIэр Дунейпсо Адыгэ 
Хасэм абы фIищащ. Илъэс дэкIри, 
апхуэдэ пщIэ лъагэ хуэтщIащ «Нал-
мэс» къэрал академическэ къэфакIуэ 
гупым (Мейкъуапэ). 

Иужьрей илъэсхэм, КъАХ-м, ДАХ-м 
хэтхэм къыддаIыгъыурэ, дэ дгъэлъэ-
пIащ адыгэ литературэм и классик 
КIыщокъуэ Алим (2014); Адыгэ, 
Къэбэрдей-Балъкъэр, Къэрэшей-
Шэр  джэс республикэхэм я цIыхубэ 
тхакIуэ, СССР-м, РСФСР-м я Къэрал 
саугъэтхэм я лауреат, Адыгейм и 

ТхакIуэхэм я зэгухьэныгъэм и тхьэ-
мадэ МэшбащIэ Исхьэкъ (2016), 
 СССР-м и цIыхубэ артист, дирижёр 
цIэрыIуэ Темыркъан Юрийрэ япэ 
адыгэ усакIуэ, жылагъуэ лэжьакIуэ 
Къуэдзокъуэ Лэкъумэнрэ (2018) я 
илъэсхэр, Къалмыкъ Юрий, Къэшэж 
Иннэ, Бэчыжь Лейлэ сымэ я илъэсхэр 
(2019).

А псори хуолажьэ ди хэкур, лъэп-
къыр ефIэкIуэным, зи тхыдэр, хабзэр, 
къызыхэкIар зыщIэж щIэблэ узыншэ 
адыгэм къытщIэхъуэным. 

- Дунейпсо Адыгэ Хасэм и япэ тхьэ-
мадэу щыта Къалмыкъ Юрэ сытым 
дежи жиIэу щытауэ жаIэж: «Щы-
гъуэ-щIэж махуэ диIэкIэ зэфIэкIы-
нукъым. ДызэплъэкIыж зэпыткIэ 
псэуа дыхъунукъым, гуфIэгъуэ ма-
хуи диIэн хуейщ». Мис а зи гугъу 
тщIы ди къуэшхэр къэралхэм изып-
хъа зауэжьым щхьэкIэ дыщыгъуэ 
зэпыту екIуэкI зэрымыхъунур къагу-
роIуэ хэкурысхэми хэхэсхэми.

- А фэеплъ махуэм къалэн къыт-
щещI ар дигу илъ зэпыту щытын 
 хуейуэ. А зы махуэм фIэкIа дигу щIы-
хэщIын махуэ дремылъагъуж дяпэ -  
кIэ - аращ дэтхэнэ адыгэми и хъуэпса-
пIэр. НэгъуэщI плъапIэ диIэкъым дэ - 
ди лъэпкъым нэхъри зиужьауэ, и 
пщIэр лъагэрэ и  гуащIэр, и щIыхьыр 
ину, мелуан бжыгъэкIэ дунейм те -
къухьа хъуа адыгэхэм я вагъуэр уафэ 
бзыгъэм щылыд зэпыту тлъагъун 
фIэкIа.

ЗэралъытэмкIэ, мелуанибгъум 
 щIегъу Урыс-Кавказ зауэм дунейм 
три къухьа адыгэхэм я бжыгъэр. Къэ-
рал тхущIым щIигъум щопсэу ахэр, 
зэрыс къэралхэм пщIэшхуэ щаIэщ ди 
лъэп къэгъухэм, дзэпщ, лIыщхьэ, ди-
пломат, къулыкъущIэ, щIэныгъэлI, 
тха кIуэ, спортсмен цIэрыIуэ куэд къа-
хэкIащ Тыркуми, Иорданиеми, Си-
риеми, нэгъуэщI къэралхэми щыпсэу 
адыгэхэм. Ар щыхьэт тохъуэ адыгэхэр 
зэрылъэпкъ лъэрызехьэм, лIэщIы-
гъуэрэ ныкъуэм щIигъуауэ хэхэсми, я 
гуащIэмрэ я зэхэщIыкIымрэ зэры-
мыкIуэщIам. Ар дэнэ къэна, иужьрей 
илъэсхэм нэхъри дэкIуэтеящ дэнэ 
къэрали щыпсэу адыгэхэм я пщIэр, я 
гуащIэр нэхъри къеблащ, я бзэр, я 
лъэпкъ хабзэхэр хъума зэрыхъуным, я 
щIэблэр къызэщIэгъэушэным нэхъ 
пылъ зэрыхъуари нэрылъагъущ. 

Урыс-Кавказ зауэм и ужькIэ хэкум 
къина адыгэхэм иужьрей илъэсищэм 
зыщаужьащ Урысей къэралыгъуэм, 
абы нобэ щофIакIуэ Къэбэрдей-Балъ-
къэр, Адыгей, Къэрэшей-Шэрджэс 
республикэхэр, ди лъэпкъхэм яхузэ-
фIэкIащ зи пщIэр лъагэ щэнхабзэ, ли-
тературэ, гъуазджэ зэрагъэпэщын, 
щIэныгъэмрэ зыузэщIыныгъэмрэ я 
гъуэгур якIу абыхэм нобэ, я псэукIэмрэ 
я экономикэмрэ нэхъри зэрефIэ кIуэ-
нырщ ахэр зыщIэкъури зыхуэлажьэри. 
Ар псори дызыщыгуфIыкI Iуэху дахэщ, 
а Iуэхур нэхъ егупсысауэ, нэхъ хэкъу-
зауэ унэтIын хуейуэ я къалэнщ дэни 
щыпсэу адыгэхэм.

- Адыгэм и махуэм ди цIыхухэр 
иджыри зэ зэщIэгупсысыжынщ, зы-
щыщыр, къызыхэкIар, я анэдэлъху-
бзэр ящIэн зэрыхуейм я акъыл тра-
ухуэнщ. 

- Адыгэм махуэ хэха иIэн хуейуэ 
къызолъытэ ди лъэпкъыр нэхъри зэ-
къуэувэн, псэкупсэ къэщIэрэщIэжы-
ныгъэм хуэкIуэн, бгъэдэлъ хъугъуэ-
фIыгъуэхэм заужьын, анэдэлъху -   
бзэр яIэщIэмыхун, хабзэмрэ щэнхаб-
зэмрэ яхъумэн папщIэ. Ар псоми 
къагуры Iуамэ, лъэпкъыр кIуэдыжыну-
къым.

ЗэрыжытIащи, Адыгэбзэм, Адыгэ 
ныпым, Адыгэ фащэм, Къэзыгъэзэ-
жахэм я махуэ хэхахэр диIэщ. Мыхэр 
лъэпкъым и лъэр зыгъэбыдэщ, и 
пщIэр зыIэтщ. А псори къызэщIи-
къуэжрэ ди хъугъуэфIыгъуэ псори уты-
ку къыщитхьэу дреIэ Адыгэхэм я ма-
хуэр.

Епсэлъар
НЭЩIЭПЫДЖЭ Замирэщ,
Адыгэ Республикэм щIыхь

зиIэ и журналист.

Апхуэдэ махуэ
зимыIэм къегупсыс

ХЬЭФIЫЦIЭ Мухьэмэд:

2014 гъэм фокIадэм и 20-м япэу ягъэлъэпIауэ щытащ Адыгэхэм (шэр-
джэсхэм) я махуэр. Абы лъандэрэ иджы епщIанэу кърахьэжьэ лъэпкъ Iуэху 
 дахэр, гъэ къэси цIыху нэхъыбэ кърихьэлIэу, Iуэхугъуэ нэхъыбэ къыщаIэту 
Къэбэрдей-Балъкъэрым и щIыналъэхэм щрагъэкIуэкI. Апхуэдэ махуэшхуэм 
адыгэхэм я цIэр жыжьэ зыгъэIуа, и хабзэм, щэнхабзэм, бзэм, тхыдэм, литера-
турэм, псэукIэм зезыгъэужьа лъэпкъым къыхэкIа цIыху цIэрыIуэхэр аргуэру зэ 
ягу къагъэкIыж, музейхэм, библиотекэхэм, курыт еджапIэхэм, ЩэнхабзэмкIэ 
унэхэм гъэщIэгъуэн куэд щрагъэкIуэкI, псом нэхъыщхьэращи, сабии жьан-
тIэдэси къызрихьэлIэ махуэшхуэхэр жылэхэм щызэхашэ. 

А Iуэхур япэу ДАХ-м и зэхуэсым къыщыхэзылъхьар Къэбэрдей Адыгэ Хасэм и 
тхьэмадэ, ЩIэныгъэхэмкIэ Дунейпсо Адыгэ академием и вице-президент, 
ДАХ-м и Хасащхьэм хэт ХьэфIыцIэ Мухьэмэдщ. Адыгэхэм я махуэм и мыхьэнэм, 
абы лъэпкъым дежкIэ иIэ щхьэпагъым тедгъэпсэлъыхьащ нэхъыжь Iумахуэр. 

Хэку  IэфIагъым  и
зы  Iубыгъуэ

ПщIэ зыхуэтщI абонентхэ! Ди электрон пощтымрэ 
https://t.me/kapremont07 «Пэш щхьэхуэр» къэбгъэ-
щхьэпэну зэрытыншымрэ фигу къыдогъэкIыж. Интернет 
IэмалкIэ абы къыщыфщIэфынущ унэм щIэс цIыхухэм зе-
хьапщIэм щыщу сыт хуэдиз ахъшэ зэхуахьэсами, щIыхуэ 
зытелъ яхэтми, сэбэп хъуну нэгъуэщI упщIэхэм я жэ-
уапхэри щывгъуэтынущ. Фыхуей хъумэ, ахъшэ зэрыхэв-
гъэкIар къыщыгъэлъэгъуа квитанцым и электрон копие 
фи пощтым къевгъэхьыфынущ. 

ФызыщIэупщIэ псоми я жэуапхэр мы телефонхэмкIэ 
къыфхуэщIэнущ: 

8-800-700-64-12, 42-56-91
Электрон пощтыр: regoperator.07@mail.ru 
Е мы хэщIапIэм фекIуалIэ хъунущ: Налшык, Горькэм и 

цIэр зезыхьэ уэрам, 17А.
КъинэмыщIауэ, щIыналъэм и Iуэху зезыгъакIуэ опера-

торым и лэжьыгъэм зэхъуэкIыныгъэ къыхэхуэмэ, абы 
щыгъуазэ зыфщIын папщIэ, https://t.me/kapremont07 ди 
телеграм-каналым зыпыфщIэ.

Гу  зылъытапхъэ

ЖьэрыIуатэу 
экзаменыр

къыIахынущ

«Новые люди» партым 
къыбгъэдэкIыу Къэрал 
Думэм и депутат Авксен-
тьевэ Сарданэ къыхилъхьа 
мурадыр диIыгъащ УФ-м 
ЩIэныгъэмрэ егъэджэны-
гъэ нэхъыщхьэмкIэ и ми-
нистерствэм. Ар зытеухуар 
Iэпхъуэшапхъуэхэм уры-
сы бзэмкIэ экзамен щра-
гъэткIэ жьэрыIуатэбзэкIэ 
къыIегъэхынырщ.

«МЫ IУЭХУГЪУЭР гъэзэ-
щIа хъун папщIэ, УФ-м и 
Правительствэм накъыгъэм 
и 31-м игъэбелджыла уна-
фэм и Iыхьэм зэхъуэкIыны-
гъэхэр хэтлъхьэн хуейщ. Абы 
къызэрыщыгъэлъэгъуам-
кIэ, хамэ къэрал къикIахэм 
урысыбзэмкIэ экзамен къы-
Iах жьэрыIуатэуи тхыбзэуи - 
лэжьэну хуиту дэфтэр къе-
Iызыхынухэм къищы нэмы-
щIа. Иужьрейхэм экзаме-
ныр тхыбзэу къыIах», - етх 
министерствэм. 

Нэхъ и пэкIэ, Роспотреб-
надзорым и Iэтащхьэ Муза-
ев Анзор жиIауэ щытащ Iэп-
хъуэшапхъуэхэм урысыб-
зэмкIэ экзаменыр жьэры-
Iуа тэу къызэрыIахыну жы п-

 хъэм рэ Iэмалхэмрэ хьэзыру 
зэраIэр. Апхуэдэуи абы къы-
хегъэщ экзаменыр ще кIуэкI-
кIэ видео зэрытрахыпхъэр.

Зэрагъэныкъуэкъуныр 
я мураду

Урысей Федерацэм хамэ 
къэрал IуэхухэмкIэ и ми-
нистерствэм и лIыкIуэ За-
харовэ Марие жиIащ Ливан 
пейджерхэр къыщIыща-
гъэуам и щхьэусыгъуэ нэ-
хъыщхьэр зэныкъуэкъу 
къагъэхъуну хуейуэ зэрыа-
рар.

- АР ГУЩIЭГЪУНШАГЪЭ 
дыдэщ - цIыху куэдым 
 фэбжь хахащ, хэкIуэдащ. 
Зэ рыхьзэрий къагъэхъун, 

цIыху хэр зэкъуачын папщIэ, 
къамыгъэсэбэп Iэмал щы-
Iэж къым. Апхуэдэ къарухэм 
сыт и лъэныкъуэкIи дыпэ-
щIэтын хуейщ - щыжиIащ 
Захаровэм Евразие бзылъху-
гъэ зэхыхьэшхуэм.

Фигу къэдгъэкIыжынщи, 
Ливан и щIыпIэ зэмылIэу-
жьыгъуэхэм гъубжым пей-
джерхэр къыщагъэуащ. Ли-
ваным узыншагъэр хъумэ-
нымкIэ и Iэтащхьэ Абъяд 
Фирас а махуэм зэрыжиIам-
кIэ, цIыху мини 4-м щIигъум 
абы фэбжь хахащ, 11 хэкIуэ-
дащ.

ХъыбарегъащIэ Iэна-
тIэхэм зэрыжаIэмкIэ, пей-
джерыр къагъэсэбэп «Хез-
боллах» зэ гухьэныгъэм хэт-

хэм. Абы кIэ зэрыщIэну нэхъ 
къыщIащтэр нэгъуэщI къа-
кIэщIэ дэIухьыну е ятхыр 
 зыгуэрхэм зы Iэрагъэхьэну 
гугъущи аращ. 

ФокIадэм и 19, махуэку

Iэщэ зыщIым и махуэщ. 
УФ-м и Президентым 2011 
гъэм дыгъэгъазэм и 3-м 
къыдигъэкIа унафэмкIэ 
ягъэу ващ. 

1544 гъэм къалъхуащ урыс 
пащтыхь гуащэу щыта Идар 
Гуащэнэ. 

1937 гъэм къалъхуащ 
КъШР-м и цIыхубэ тхакIуэ, 
публицист АбытIэ Влади-
мир. 

Дунейм и щытыкIэнур
«pogoda.yandex.ru» сай-

тым зэритымкIэ, республи-
кэм уэшх къыщешхынущ. 
Хуабэр махуэм градус 14 - 17, 
жэщым градус 14 щыхъу-
нущ.

Къэбэрдей-Балъкъэр Республикэм и Парламентым и 
лIыкIуэм Урысей Федерацэм и сенаторым и 

хуитыныгъэхэр етыным и IуэхукIэ
Къэбэрдей-Балъкъэр Республикэм и 

Парламентым и Унафэ

 «Урысей Федерацэм и Федеральнэ Зэхуэсым Феде-
рацэмкIэ и Советыр зэрызэхэт щIыкIэм и IуэхукIэ» Феде-
ральнэ законым и 4-нэ статьям ипкъ иткIэ Къэбэрдей-
Балъкъэр Республикэм и Парламентым унафэ ещI:

1. Урысей Федерацэм и сенаторым и хуитыныгъэхэр - 
Къэбэрдей-Балъкъэр Республикэм и Парламентым и 
лIыкIуэ Ульбашев Мухьэрбий Магомед и къуэм етын. 

2. Мы Унафэр Урысей Федерацэм и Федеральнэ 
Зэхуэсым ФедерацэмкIэ и Советым хуегъэхьын.

3. Мы Унафэм къару егъуэт ар къыщащта махуэм ще-
гъэжьауэ. 

Къэбэрдей-Балъкъэр Республикэм и Парламентым
и УнафэщI         Егоровэ Т.

Налшык къалэ
2024 гъэм фокIадэм и 17-м
№4-П-П

Къэбэрдей-Балъкъэр Республикэм и Парламентым и 
депутат къалэнхэр Ульбашев Мухьэрбий Магомед и 

къуэм щхьэщыхыным и IуэхукIэ
Къэбэрдей-Балъкъэр Республикэм и 

Парламентым и Унафэ

«Урысей Федерацэм хыхьэ щIыналъэхэм къэрал 
унафэр щызехьэным теухуауэ псоми яхуэгъэза хабзэхэм 
я IуэхукIэ» Федеральнэ законым и 21-нэ статьям и 2-нэ 
Iыхьэм тету Къэбэрдей-Балъкъэр Республикэм и Парла-
ментым унафэ ещI:

1. Къэбэрдей-Балъкъэр Республикэм и Парламентым 
и депутат къалэнхэр Ульбашев Мухьэрбий Магомед и 
 къуэм, «УРЫСЕЙ ЗЭКЪУЭТ» Урысейпсо политикэ пар-
тым и Къэбэрдей-Балъкъэр щIыналъэ къудамэм къыб-
гъэдэкIыу зыуэ щыт республикэ хэхыпIэ участкэм щыха-
хам, и пIалъэр къэмысу, 2024 гъэм фокIадэм и 17-м 
къыщыщIэдзауэ и къалэнхэр щхьэщахауэ къэлъытэн, 
ар Урысей Федерацэм и сенатору - Къэбэрдей-Балъкъэр 
Республикэм и Парламентым и лIыкIуэу зэрагъэувам 
къыхэкIыу езым итха лъэIу тхылъым ипкъ ипкIэ.

2. Мы Унафэм къару егъуэт ар къыщащта махуэм ще-
гъэжьауэ. 

Къэбэрдей-Балъкъэр Республикэм и Парламентым
и УнафэщI         Егоровэ Т.

Налшык къалэ
2024 гъэм фокIадэм и 17-м
№5-П-П

Къэбэрдей-Балъкъэр Республикэм и Парламентым и 
комитетхэр къызэгъэпэщыным и IуэхукIэ

Къэбэрдей-Балъкъэр Республикэм и 
Парламентым и Унафэ

Къэбэрдей-Балъкъэр Республикэм и Конституцэм и 
99-нэ статьям и 3-нэ Iыхьэмрэ Къэбэрдей-Балъкъэр Рес-
публикэм «Къэбэрдей-Балъкъэр Республикэм и Парла-
ментым и IуэхукIэ» и Законым и 25-нэ статьямрэ япкъ ит-
кIэ Къэбэрдей-Балъкъэр Республикэм и Парламентым 
унафэ ещI:

1. Къэбэрдей-Балъкъэр Республикэм и Парламен-  
тым мы къыкIэлъыкIуэ и комитетхэр къызэгъэпэ-                   
щын:

Законодательствэмрэ щIыпIэ унафэр зехьэнымкIэ ко-
митет; 

ЦIыхубэ шынагъуэншагъэмрэ Iулъхьэм пэщIэты-
нымкIэ комитет;

БюджетымкIэ, налогхэмрэ финанс IуэхухэмкIэ коми-
тет; 

Экономикэ политикэмкIэ, зыужьыныгъэмкIэ, туриз-
мэмрэ хьэрычэт IуэхумкIэ комитет;

Мэкъумэш IуэхухэмкIэ, щIыуэпсыр хъумэнымкIэ, эко-
логиемрэ дыкъэзыухъуреихь дунеймкIэ комитет;

УхуэныгъэмкIэ, псэупIэ-коммунальнэ IэнатIэмрэ 
гъэсыныпхъэ-энергетикэ IуэхущIапIэхэмкIэ комитет;

ПромышленностымкIэ, транспортымкIэ, связымрэ 
 гъуэгу IэнатIэмкIэ комитет;

ЕгъэджэныгъэмкIэ, щIэныгъэмкIэ, физическэ щэнха-
бзэмрэ щIалэгъуалэм я IуэхухэмкIэ комитет;

ЛэжьыгъэмкIэ, социальнэ политикэмкIэ, узыншагъэр 
хъумэнымрэ ветеранхэм я IуэхухэмкIэ комитет;

ЩэнхабзэмкIэ, жылагъуэ зыужьыныгъэмрэ хъыбар-
егъащIэ политикэмкIэ комитет;

КIэлъыплъыныгъэмрэ регламентымкIэ комитет.
2. Мы Унафэм къару егъуэт ар къыщащта махуэм ще-

гъэжьауэ. 

Къэбэрдей-Балъкъэр Республикэм и Парламентым
и УнафэщI         Егоровэ Т.

Налшык къалэ
2024 гъэм фокIадэм и 17-м
№6-П-П

Кавказ Ищхъэрэм Къэрал статистикэмкIэ и управле-
нэм иджыблагъэ къызэритамкIэ, 2024 гъэм и щIышылэ - 
бадзэуэгъуэ мазэхэм къриубыдэу губгъуэм къыщагъэ-
хъуа хадэхэкIыу тонн мин 17,4-рэ къытрахыжащ гектар 
мини 6-м, ар проценти 3,2-кIэ нэхъыбэщ нэгъабэ и 
апхуэдэ пIалъэм хуэзэу щыIа бжыгъэхэм нэхърэ.

ХАДЭХЭКIЫУ кърахьэлIэжым и процент 65-р мэкъумэш, 
фермер, уней IуэхущIапIэхэм къалъос, унагъуэхэм - про-
цент 35-р. ИкIи губгъуэм къыщагъэхъуа хадэхэкIхэм я куэ-
дагъымкIэ Къэбэрдей-Балъкъэрым етхуанэ увыпIэр щи-   
Iыгъщ къэралым. Ди щIыналъэм хъарзынэу къохъулIэ 
къэбыстэр, жэгундэр, пхъыр, бжьыныр, кIэртIофыр.

Къэдгъэлъэгъуэнщи, Къэбэрдей-Балъкъэрым и мэкъу-
мэш IэнатIэм къыщIигъэкIым и куэдагъым щIыхэхъуэр зи 
фIыгъэхэм ящыщщ ди щIыпIэм махуэ уэфI хэр зэрыщынэ-
хъыбэмрэ щIым и пшэрагъымкIи дэбгъуэн зэримыIэмрэ. 
ХадэхэкIхэр къэзыгъэкIхэм, хабзэ зэры хъуауэ, гъавэ бэв 
къо зыт жылапхъэфIхэрщ хащIэр, иджырей  IэмалыщIэхэр 
къагъэсэбэп.

Апхуэдэуи Къэбэрдей-Балъкъэрым и Правительствэр 
щIыналъэм и мэкъумэшыщIэхэм грантхэмкIэ, субсидиехэм-
кIэ, нэгъуэщI IуэхугъуэхэмкIэ жыджэру ядоIэпыкъу. 

Къэбэрдей-Балъкъэрым Мэкъумэш хозяйствэмкIэ и ми-
нистерствэм и пресс-IуэхущIапIэм къызэритамкIэ, хадэхэкI 
къэкIыгъэхэм республикэм мы гъэм щыхухахащ гектар мин 
17-м щIигъу. Ар нэгъабэ ахэр щащIа гектар бжыгъэм хуэдиз 
мэхъу. 

Фигу къэдгъэкIыжынщи, 2023 гъэм Къэбэрдей-Балъ-
къэрым и мэкъумэшыщIэхэм хадэхэкI зэмылIэужьыгъуэу 
псори зэхэту тонн мин 470,1-рэ кърахьэлIэжащ. 

ХЬЭЩЫКЪУЕЙ  Олег.

ХадэхэкIхэм я бэвагъым дегъэгуфIэ



«Махуэку»  къыдэкIыгъуэр
зыгъэхьэзырар  ЧЭРИМ  Марианнэщ.

Мэжархэм я усакIуэ пажэ

ЕгъэджакIуэхэм  я  улахуэр  иныIуэ?

Нобэрей Венгрием я Пушкину къа-
лъытэ Петёфи Шандор (1823 - 1849) къы-
зыхэкIа лъэпкъкIэ словакщ. Дэ нэ-
хъыфIу тцIыху урыс усыгъэм щыщу ар 
нэхъ зи лъэхъэнэгъур Лермонтов                          
Михаилщ. УсакIуэр дунейм зэрехыжрэ 
илъэси 175-рэ зэрырикъуар щхьэусы-
гъуэ фIу къыдолъытэ венгр усыгъэм и 
лъабжьэр зыгъэтIылъа Петёфи нэхъ гъу-
нэгъуу зэдгъэцIыхуну. 

АДЫГЭБЗЭМ венгрхэм яхухэхауэ «мэ-
жархэр» лъэпкъыцIэр зэрыхэтым гурыщ-
хъуэ уегъэщI лъэпкъитIым ди зэпыщIэны-
гъэр нобэ къызэрытфIэщIым хуэдэу, 
тIасхъэ дыдэу щымытауэ. Апхуэдэ куэдым 
я джэрпэджэж къыхоIукI Кавказ зауэм и 
лъэхъэнэм утыкум ита тIасхъэщIэххэм я 
 гукъэкIыжхэм. Ауэ нобэ зи гугъу тщIынур 
мэжар литературэмрэ ар зей Венгрие 
къэралыгъуэмрэ а щытыкIэм нэсын па-
пщIэ, лъэкI къэзымыгъэна, илъэс 26-рэ 
фIэкIа мыпсэуа усакIуэ щIалэрщ. 

Мэжар-венгрхэр XVIII лIэщIыгъуэм и пэм 
уэсмэн тырку къэралыгъуэм къыгуэхужауэ 
щытащ, ауэ къэралыгъуэ щхьэхуэ яухуэн 
Iэмалыр занщIэу къахукъуэкIакъым. ЩIы-
налъэр Австрием и жыIэ щIэуват. Абыи, 
Урысейм хуэдэу, мэкъумэшыщIэхэр ща-
гъэпщылIырт. КъинэмыщIауэ, нэмыцэб-
зэр зи анэдэлъхубзэ зэрыпхъуакIуэм езым 
и щэнхабзэр къахипщэрт тепщэ зызы-
хуищIахэм. ЩIэныгъэкIэ улъэщIэмыхьэ-
жыну зыкъызыщыхъуж Европэм дежкIэ 
венгр хэр лъэпкъ къарууншэт, итIани, зэра-
мыцIыхум къыхэкIыу, яфIэгъэщIэгъуэнт. 

«Петёфи дунейм къыщытехьам мэжар-
хэр къызыхэкIар иджыри езыхэм фIыуэ 
ящIэртэкъым, - етх публицист Кузнецов 
Аркадий. - ЩIэныгъэлIхэм ахэр шумерхэм 
къатепщIыкIа хуэдэу жаIэрт, адрейхэм 
ахэр баскхэм ирагъэщхьырт, нэгъуэщIхэм 
- японхэм. Ар къызыхэкIыр мэжарыбзэр 
«агглютинативнэ» бзэуэ зэрыщытырт: пса-
лъэщIэ къыщыхъукIэ мыхьэнэщIэр суф-
фиксым къыпоувэ. Мэжар мэкъумэшы-
щIэхэм Аттилэ лIыхъужьыр я адэжьу къа-
лъытэрт. Абы къыхэкIыу, Европэр зыщы-
щтэ гуннхэр мэжар лъэпкъымрэ 
уса кIуэхэмрэ я нэгум щIэращIэу щIэтт». 

Наполеон Бонапарт Европэм щыIэуэ-
лъэуэху, зи хадэхэмрэ хъупIэхэмрэ хуиту 
ита мэжархэр нэхъыфIу псэууэ хъуащ, 
езыхэми я гур нэхъ къихьащ. ЦIыхубэр 
къэзыгъэушар хэку бэнэныгъэмрэ ар 
щхьэу сыгъуэ зыхуэхъуа зэщIэхъееныгъэ-
хэмрэщ. АпщIондэху лъэпкъыр латиныб-
зэкIэ тхэуэ щытамэ, иджы абы и щIэны-
гъэм анэдэлъхубзэм и къарур щызыхищIэ-
ну пIалъэр къэсат. 

«Мэжарыбзэр зэфIэзыгъэувар усакIуэ-
хэрщ, - етх ищхьэкIэ зи цIэ къитIуа Кузне-
цовым. - Сыту жыпIэмэ, анэдэлъхубзэмкIэ 
псалъэр абыхэмрэ бэмрэ я закъуэт. Мэ-
жархэм я политикхэри, щIэныгъэлIхэри 
апхуэдизкIэ куууэ латин щэнхабзэм хэп-
щIати, анэдэлъхубзэ щхьэхуэ зыгъуэты -  
жа я  гъунэгъухэм зэрепсэлъэн бзэ яIу-
рылътэкъым. Уеблэмэ утыку илъэдэну хьэ-
зыр мэжар-венгр щIалэгъуалэр зэрыпса-
лъэр латиныбзэт. XIX лIэщIыгъуэм и пэм 
зэуэ усакIуэ гуп къэунэхуащ. Петёфи 
абыхэм язт». 

Петёфи и цIэ дыдэр Александрщ. 1830 
гъэм ирихьэлIэу, абы и адэр нэхъ бей 
 хъуащ. Абы и фIыгъэкIэ щIалэ цIыкIур 
еджапIэфI щIигъэтIысхьэну Iэмал игъуэт-
ри, латин школым къыщIэкIым, нэмыцэ 
школым щIэтIысхьэу, щIэныгъэ хъарзынэ 
игъуэтащ Петёфи. Илъэс 15 щыхъуам, ар 
хуиту бзитхум ирипсалъэрт. Ауэрэ уна-
гъуэм и мылъкур щыфIэкIуэдым, Алек-
сандр зыщIэс Штьявниц дэт лицейм къы-
щIэ мыкIыжу хъуакъым. Абдежым щыщIи-
дзащ Петёфи дунейр къызэхикIухьыныр. 
Илъэс 16 щрикъуам, театрхэм щымызэгъа 
щIалэр дзэм хыхьэн хуей хъури, зи жыпым 
щай имылъ сэлэт усакIуэу къыщIидзы-

жащ. Дзэм къыщыхэкIыжар и узынша-
гъэм зэран игъуэта нэужьщ. 

Актер хъуми, сабийхэр иригъаджэми, 
зэдзэкIакIуэ, къитхыкIакIуэ хъуми, Петёфи 
Iуфэм есылIэртэкъым, адэ-анэм я дежи 
игъэзэжыртэкъым. 

1842 гъэм «Атенеум» журналым щIалэм 
и япэ усэр къытрадзэ, «Александр Петро-
вич» цIэр щIэту. А илъэс дыдэм усакIуэм и 
тхыгъэм япэу «Петёфи Шандор» цIэр 
кIэщIитхэри, абы къытенащ. Иджы щIалэр 
журналист IэщIагъэм хэпщIауэ, литера-
турэмкIэ гуп цIыкIу къызэригъэпэщырт. А 
зэманым япэ мэжар усакIуэу къалъытэр 
Вёрёшмарти Михайти, абы щIалэр литера-
турэ гъуэгум трегъэгушхуэ. Езы Шандори 
усакIуэу зыкъилъытэжу хъуакIэт. 1844 гъэм 
абы и япэ усэ тхылъыр трыригъэдзауэ щы-
тащ. 

1843 гъэм мэжарыбзэр Австрие импе-
рием къэралыбзэу къыщалъытэу хабзэ 
къыдэкIащ. Арати, зи гугъу тщIа «Атенеум» 
журналыр иджы мэжар-венгрыбзэкIэ къы-
дагъэкIыну хуитт. Нэхъыбэ дыдэрэ абы 
къытехуэр Петёфи и тхыгъэхэрт. УсакIуэм и 
пщIэми хэхъуат, ауэ усэхэр нэхъ зэпIэзэ-
рыту щытыпхъэу къэзылъытэхэм бэуапIэ 
къратыртэкъым. 1846 гъэм Шандор-Алек-
сандр «ЦIыхуипщI зыхэт гуп» зыфIэзыщы-
жахэм яз мэхъу, хуэмурэ усакIуэ Iэзэу бэм 
яхоIуэ. 

Зи щIалэгъуэр лъагъуныгъэншэ хъур-
къым. Нэхъыбэрэ я деж кIуэжын щIэзы-
дза, итIанэми гъуэгурыкIуэным къыпы-
мыкI Петёфи и псэр зытхьэкъуар Гейне 
 Генрих и усэхэмрэ Санд Жорж и роман-
хэмрэ щIапIыкIа Сендреи Юлиет. Зэгуэ-
кIуа хэм илъэс пIалъэ къыхуагъэувар имыкI 
щIыкIэ, хъыджэбзым нэхъ зыгъэпсэуфын 
псэлъыхъу къыхуагъуэтащ. А лъэхъэнэрщ 
Петёфи и усэ нэхъыфIхэр зэрыхуа тхылъыр 
къыщыдэкIар. Венгрием щыщ псоми ящIэ 
«УлIмэ, лIыуэ щыт» усэр: 

Уэ улIмэ, лIыуэ щыт! 
Хэт еджэфынур лIыкIэ 
Зи хуитыныгъэр ахъшэкIэ зигу

 пыкIым?
Иджыри унагъуэ имыхьа Юлие усакIуэр 

и гум щримыхыжыфым, Петёфи хъыджэб-
зым и адэм деж лъэIуакIуэ макIуэри, зэ-
гуэкIуахэм я зэхуаку зыри къыдэмыхьэжу, 
унагъуэ зэдаухуэ. 

«СызэрыныбжьыщIэрэ уэрат сэ къэс-
лъыхъуэр, - хуитхырт Петёфи нысащIэм. - 
ЦIыхубз слъагъуху, ар уэра си гугъэт. Лъэ-
гуажьэмыщхьэкIэ и пащхьэм сиува нэужь, 
къызгурыIуэрт ар зэрынэгъуэщIыр, уи пIэ-
кIэ нэпцI гуэрым сызэрыхуэпщылIыр. ИтIа-
нэ зыкъэсIэтыжырти, аргуэру уи лъы хъуа-
кIуэ сежьэжырт. ИкIэм-икIэжым, укъэз-
гъуэтащ. Ухыгъэм апхуэдизрэ щхъухькIэ 
игъэса си псэр зыгъэхъужа ткIуэпс IэфIыр 
уэращ. Тхьэм и фIыщIэщ абы и хущхъуэр 
кIасэIуэу къызэрысIэрымыхьар». 

Венгр революцэм и дзэм хэпщIа хъуа 
 Петёфи и гъащIэр и лъэпкъым и хуитыны-
гъэм щIитащ. Лъагъуныгъэм, лIыгъэм, хэ-
кум хуэпэжыным хуэгъэпса мэжар уса-
кIуэм и IэдакъэщIэкIхэр адыгэ усыгъэм 
къыщыхыхьэнур дяпэкIэщ. 

«Школым дыкъаутIыпщауэ, унэм 
дыщы дэсхэм деж, егъэджакIуэхэм махуэ 
къэс дызыщхьэщах ди Iыхьлыхэм ягу ды-
щытемыхуэж къахуихуэрт, апхуэдизкIэ 
дыпсынщIэти. «Фэ фыкъэзыутIыпща-
хэм…» - жиIэу, зи бэшэчагъыр зыIэщIэкI 
зы дадэ си нэгум къыщIоувэж», - блэкIа 
зэманыр ягу къагъэкIыж иджы балигъ 
 хъуауэ сабийхэм я школ кIуэкIэм кIэ-
лъыплъхэм. 

КЪЫЗЭРЫВГУРЫIУАЩИ, зи гугъу тщIы-
нур гъэ еджэгъуэщIэр узыншэу Тхьэм 
ирезыгъэхьэкIын ди егъэджакIуэхэрщ. 
Мызыгъуэгу абыхэм нэхъ жьакIуэу къа-
щхьэщыж макъыр ДагъыстэнымкIэ къоIукI. 
Мэхъэчкъалэ къыщыдэкI «Черновик» газе-
тым зэритхымкIэ, УФ-м ФинансхэмкIэ и ми-
нистерствэм къуаншагъэу къилъытащ да-
гъыстэн егъэджакIуэхэм я улахуэр рес-
публикэм щыщ  адрей къэрал лэжьакIуэхэм 
яйм зэрыщхьэ дэхыр. Хъыбарыр Дагъыс-
тэным щIыналъэм унафэ хуэщIынымкIэ и 
центрым иригъэкIуэкIа эфир занщIэм къы-
щигъэнэIуащ республикэм егъэджэны-
гъэмкIэ и министр Бучаев Яхья. «Щхьэ 
егъэджакIуэхэм я улахуэр хэмыхъуэрэ?» - 
жаIэри, упщIэ иратауэ арат къулыкъущIэм.

«ЕгъэджакIуэхэм я улахуэр зэрыцIыкIум 

теухуауэ сэ схужыIэнур мыращ, - итащ жэ-
уап Бучаевым. - ИкъукIэ сыхуейт ди егъэ-
джа кIуэхэм яхуэфащэ улахуэфI яIэрыхьэну, 
ахъшэ нэхъыбэ къалэжьыну. Сэ сызэре-
гупсысымкIэ, лэжьэн щIэзыдзэ егъэджа-
кIуэм нэхъ мащIэ дыдэу яхуэгъэувыпхъэ 
улахуэм сом мин 40-м деж къыщыщIидзап-
хъэщ, хуэмурэ и ехъулIэныгъэхэм къыдэ-
кIуэхэр къыхэхъуэн хуэдэу». 

Бучаевым зэрыжиIэмкIэ, егъэджакIуэхэм 
улахуэр зэрыхуагъэув хабзэхэр егъэлеяуэ 
ткIийщ. «Накъыгъэм къыдэкIа хабзэхэм 
япкъ иткIэ, улахуэр республикэм ику иту 
щызекIуэм нэхърэ нэхъ мащIэу щыт хъуну-
къым. Ар зэрыхъур сом мин 28-щ. Дэ ди 
егъэджакIуэхэм я улахуэхэр сом мин 32-м 
нэсащ, 2023 гъэм тепщIыхьмэ. Ауэ ар нэхъ 
ин зэрытщIам щхьэкIэ зыри къытщыт-
хъуакъым, къыдэшхыда фIэкIа. УФ-м Фи-
нансхэмкIэ я министерствэм республикэм и 
УнафэщIым и цIэкIэ тхыгъэ къригъэхьащ ди 
республикэр къэралыр зыдэIэпыкъухэм 
зэращыщым къыхэкIыу, ди улахуэхэри ад-
рей къэрал къулыкъущIэхэм яйм щхьэпрыкI 
мыхъуну, сыту жыпIэмэ, дыдейхэр процент 
зыбжанэкIэ нэхъыбэщ». 

Бучаевым ФинансхэмкIэ министерствэр 
игъэкъуаншэркъым. Ари къэрал мылъкур 
здэкIуапхъэм игъэкIуэну зэрыхущIэкъур 

къыгуроIуэ, Iуэхур зыIутыр къигъэнаIуэ къу-
дейщ. 

Къэхъупхъэрати, хъыбарыр цIыхубэм 
яхэIуа нэужь, ар къазэрыщыхъуар утыкум 
къихьащ. «Сэ зы хъыбар сыкъеджащи, 
делэ сыхъун фIэкIа зыри къысхуэнэжыр-
къым, - щетх и телеграм-каналым Авар 
къэрал музыкэ-драмэ театрым и унафэщI 
Бисавалиев Мухьэмэд. - Фи егъэджакIуэхэм 
улахуэ иныIуэ яхуэвгъэуващ жаIэри, Да-
гъыстэным къызэрыхуэмыарэзыр къра-
гъэщIащ. ЕгъэджакIуэхэм я улахуэращ зи 
гугъу ящIыр! КъызэрыщIэкIымкIэ, егъэ-
джакIуэм къызэ рыгуэкI лэжьакIуэм къи-
хьым нэхърэ нэхъыбэ къихь хъунукъым!». 

Псалъэмакъым пищащ «ЦIыхубэм ищIа-
пхъэщ!» телеграм-каналыр зыгъэлажьэ 
блогер Алиев Алибэч: «Хъыбар нэхъыщхьэм 
фыкъедаIуэ! Дагъыстэным «егъэджа кIуэ-
хэм ахъшэ куэдыIуэ ивот» жаIэри къешхы-
дащ. Ику иту мазэм сом мин 18 зратхэм! Ауэ 
щыхъукIэ, мэзкуу егъэджакIуэхэм я улахуэр 
сом мини 100-м фIокI. Сыт ди сабийхэмрэ 
ахэр езыгъаджэхэмрэ зэрыкъуаншэр, ди 
республикэм къэралыр къыдэIэпыкъумэ? 
Дэтхэнэ адэ-анэри щIохъуэпс и быным 
щIэныгъэ нэгъэса иритыну. КонституцэкIэ 
апхуэдэ хуитыныгъэ яIэщ абыхэм. Ди Да-
гъыстэным фIыкIэ узыщызыгъэгугъ пщэ-

дейрей махуэ иIэну дыхуеймэ, адрей псори 
къэгъэнауэ, гулъытэ зыхуэтщIыпхъэри ед-
гъэфIэкIуапхъэри егъэджэныгъэрщ. Сыт 
ящIапхъэр зи улахуэр яфIэкуэд, сом мин 18 
фIэкIа зрамыт егъэджакIуэхэм ирагъаджэ 
сабийхэмрэ абыхэм я адэ-анэмрэ? Апхуэдэу 
щIащIэр къыгурыIуэу жызыIэ министрым 
езым дапщэу пIэрэ къихьыр? Утыкум 
 къи флъхьэ егъэджэныгъэмкIэ министерст-
вэм фи лэжьакIуэхэм я улахуэр зыхуэдэр!»

УпщIэ куэд къегъэув Дагъыстэным ще-
кIуэкI зэдауэм. Ауэ псом нэхърэ нэхъ хуаб-
жьу жыIапхъэр сыт хуэдэ зэмани егъэ-
джакIуэм и пщIэмрэ и лэжьыгъэм къыпэкIуэ 
ахъшэмрэ абы хилъхьэ гуащIэм жыжьэрэ 
гъунэгъуу зыр адрейм зэрылъэщIэмы-
хьэрщ. 

Къэбэрдей-Балъкъэрым и гугъу тщIымэ, 
илъэс блэкIам УФ-м и Президент Путин 
Владимир КъБР-м и Iэтащхьэ КIуэкIуэ Каз-
бек щригъэблэгъам, къеупщIауэ щытащ 
егъэджакIуэхэм я улахуэм теухуауэ, апхуэ-
диз кIэ ар фIэIуэхушхуэти, уеблэмэ рес-
публикэм и бюджетым кърит Iэмалым къы-
пакIухьу, ар сом минитIкIэ нэхъыбэ зэра-
щIар и гуапэ зэрыхъуар къыхигъэщауэ щы-
тащ. Адэ-анэм я къалэныр дэзыгуэш, зи 
псэм и IэфIымрэ зи акъылым и къарумрэ 
са бийхэм ятезыгъэкIуадэ егъэджакIуэм и 
лэ  жьыгъэм хуэфэщэн гулъытэ сыт хуэдэ 
 зэмани сыт хуэдэ щIыпIэми щигъуэтып-
хъэщ.

ШХЫНЫГЪУЭХЭМ яте-
ухуа тхыгъэхэм фIэщыгъэ 
гъэщIэгъуэн зиIэ ерыскъы 
куэдым уащрохьэлIэ. Апхуэ-
дэхэм яхыубжэ хъунущ «Iи-
мамыр къэмэхащ» зыфIа-
ща, тыркухэми, ермэлыхэ-
ми, болгархэми я лъэпкъ 
шхыныгъуэу къалъытэ пщэ-
фIыгъэр. Ауэ ар зыхуэдэмрэ 
абы епха хъыбар гъэщIэ-
гъуэнымрэ къэтхьын ипэкIэ, 
«бэдрэжанкIэ» дызэджап-
хъэр сытми зэхэдмыгъэкIыу 
хъунукъым. Хэти зэрищIэ-
щи, адыгэхэр бэдрэжанкIэ 
зэджэр помидорырщ. Ауэ 
помидорыр бэдрэжанмэ, 
псалъэм и IукIэм уигу нэхъ 
техуэ, урысыбзэкIэ «бак ла-
жан»-кIэ дызэджэ хадэ хэкI 
шакъафэм сыт фIэтщынур? 
Сыкъунхэ Хьэсэнрэ Иринэрэ 
я «СурэткIэ гъэ щIэрэщIа 
адыгэ-урыс-ин джы лыз пса-
лъалъэм» «бэд рэжан» фIэ-
щыгъэр зрипхыр «кабачок», 
«патиссон» хадэ хэкIхэрщ, 
помидорыр зэрыпомидору 
къегъанэ. «Адыгэ бзэ пса-
лъалъэм» бэдрэжанымрэ 
помидорымрэ зэрепх. Иужь 
дыдэ къыдэкIа «Урыс-адыгэ 
псалъалъэ иным» бэдрэжан 
фIэщыгъэр помидорым 
къы хуе гъанэри, «бакла-
жан»-м «шыбжийдэгу» 
фIещ. Пэжу пIэрэ? Шыбжий 
дэгукIэ дызэджэр «болгар 
шыбжий IэфI» жыхуаIэра-
къэ? «И фэкIэ морэу, и теп-
лъэкIэ нащэм ещхь хадэ-
хэкI», - дыкъыщоджэ абы ит 
«шыбжийдэгум» теухуауэ. 
Ауэ а псалъэм къыкIэлъы-
кIуэу ит «баклажанная 
икра» псалъэ зэпхам ар 
къы щи гъэсэ бэ пыркъым: 
«баклажанный» плъы фэ-
цIэр зэ рызэ ридзэ кIыр «бак-
лажан» къудей уэщ. «Бакла-
жанная икра» псалъэ зэп-
хам и мы хьэнэр мыпхуэдэу 
къехь: «баклажан хьэжа». 
Абы  къикIращи, бакла-
жаныр баклажану  къонэж, 
сыту жы пIэмэ, шыбжий 
щыжы пIэкIэ, уи нэгум бак-
лажан къыщIыхьэркъым. 
УпщIэр зэIухауэ къыдо-
гъанэ, ди щIэныгъэлIхэм я 
макъ зэ хыдагъэхыным ды-
пэплъэу. 

Зи цIэ къитIуа шхыны-
гъуэмкIэ къэдгъэзэжмэ, 
абы и мыхьэнэр тыркубзэм 
IупщIу къызэрипхыфым езы 
шхыныгъуэри Уэсмэн къэра-

лыгъуэм хиубыдэу щыта 
щIыналъэхэм щацIыхуу 
зэрыщытар къыбгурегъаIуэ. 
Ауэ абы щхьэхуэу дытепсэ-
лъыхьыныр къызыхэтхар 
адэкIэ фызэдгъэдэIуэну 
хъы ба рырщ. 

Еуэри, Iимам гуэрым фыз 
къишат. Ахъуэ (оливкэ) да-
гъэ зыщэ нысащIэм и адэм 
и пхъур щигъэдыщасэм, нэ-
гъуэщI мылъку зэрыб-
гъэдэмылъым къыхэкIыу, 
дагъэ абдж 12 къыхуригъэ-
шат, жи. Арати, пщэфIэнкIэ 
Iэзэ унэгуащэ щIалэм махуэ 
къэмынэу и щхьэгъусэм 
иужькIэ «Iимамыр къэмэ-
хащ» зыфIащыжа шхыны-
гъуэ хьэлэмэт хуипщэфIащ, 
щыбгъажьэкIэ дагъэ фIыуэ 
зыщIэзыф, зи адыгэбзэцIэр 
къытхуэмыгъуэт баклажа-
ным къыхэщIыкIауэ. Зэры-
шагъащIэхэр а шхыныгъуэм 
и фIыгъэкIэ тхъэрэ псэууэ 
къызэрынэжар къывгуры-
Iуауэ дыщогугъ. Ауэ уна-
гъуэр цIэрыIуэ зыщIа пщэ-
фIыгъэм апхуэдэцIэ щIи-
гъуэ там, нэгъуэщIу жыпIэ-
мэ, Iимамыр къыщIэмэхам 
теу хуауэ еплъыкIэ зыбжанэ 
щыIэщ. Зы гупым ар къы-
щIэмэхар шхыныгъуэр егъэ-
леяуэ зэрыIэфIым хуахь. Ад-
рейхэм - махуэ пщыкIутIкIэ 
ишха шхыныгъуэм халъхьэн 
дагъэ зэрамыIыжым къы-
хэкIыу, «баклажан насыпыр» 
махуэ 13-нэм ирихьэлIэу зэ-
риухам. Хьэтыр хуэфащэщ 
ещанэ хуэгъэфэщэныгъэ-
ми, апхуэдиз дагъэ зытекIуэ-
да шхыныгъуэм езыр зэры-
хуэерыщам, нысащIэми ар 
зэригъэзэхуэну игу къызэ-
рымыкIам Iимамым игу зри-
гъэбгъэжауэ жызыIэм. Щы-
ми зыгуэр хэлъщ, ауэ пэжым 
нэхъ ещхьыр япэрейрщ. 
Сыту жыпIэмэ, тыркубзэм 
ирипсалъэхэм зыгуэр егъэ-
леяуэ ягу щрихьым деж 
(адыгэхэм «щхьэцыкIэкIэ 
сыкъыIуалъэфыжыху сш-
хащ», «делэ сищIащ, апхуэ-
дизкIэ IэфIти» зэрыжаIэм 
хуэдэу), «баилдым» жиIэмэ, 
«апхуэдизкIэ сигу ирихьати, 
сыкъэмэхащ» къригъэкIыу, 
щIигъатхъэу аращ. Сытми, 
Iимамыр псэууэ къызэры-
нам шэч къытедвмыгъэхьэу, 
ар зытхьэкъуа шхыныгъуэм 
и пщэфIыкIэр зэдвгъэгъа-
щIэ. 

Махуэкъэс шхыныгъуэу 

къапщтэми, хьэщIэ Iэнэ ири-
бгъэщIэращIэми, щIымахуэ 
шхыну бгъэтIылъми, «Iимам 
баилды»-р IэфIщ икIи екIущ. 
Помидор плъыжьымрэ бак-
лажан шакъафэмрэ абы 
къытрагъауэ фэм уи гу ры-
Iупсыр къегъажэ. 

Зезыгъэсэну тегушхуэм 
баклажанитI-щым къы щы-
щIидзэ хъунущ. Къызэре-
жьар Тхьэм ещIэ, ауэ иджы-
рей пщафIэ Iэзэхэм абы 
япэщIыкIэ и фэр кусэу тра-
гъэж, и кIым щыщ тIэкIуи 
 къагъанэ, къэщтэгъуафIэ 
хъун папщIэ. Зэрыщыту теб-
гъэжмэ, щабэIуэ хъунурэ и 
кIуэцIым иплъхьэр хуэIы-
гъынукъым. Тумыгъэжми, и 
IэфIым хэщIынущ. Зи фэр 
траха баклажаныр хэт псы 
шыугъэм хелъхьэ, хэти ауэ 
шыгъу тIэкIу треудэри, да-
къикъэ 15-кIэ щегъэлъ. ИтIа-
нэ етхьэщIыж е псым къы-
хехыжри, фIыуэ егъэгъущ. 
Шхыныгъуэм нэхъ гъэщIэ-
гъуэну хэтыр баклажаным и 
кIуэцIым бжьынрэ бжьы-
ныхурэ зыщIэгъэжьыхьа по-
мидор пIытIа зэрыралъ-
хьэрщ. Ар яхузэфIэкIын 
 папщIэ, ягъэгъуща бакла-
жаныр и кум деж кIыхьу 
щызэгуапхъ. АдэкIэ ар да-
гъэм хэлъу зэрагъэдзэкIыу-
рэ ягъажьэ, хьэку кIуэцIым 
(духовкэм) изылъхьи щыIэщ. 
Баклажаныр хьэзыр хъуху, 
абы и кIуэцIым иралъхьэну 
помидорымрэ бжьын-бжьы-
ныхумрэ ягъэхьэзыр. «Бак-
лажан куда» фIэпщмэ, 
ущыуэнукъым мы шхыны-
гъуэм, сыту жыпIэмэ, зы-
гуэркIэ лы хьэжакIэ куда 
шыбжийм ещхьщ, ауэ лы 
хэлъкъым. Лы хэлъу арды-
дэр пщIымэ, абы зэреджэр 
нэхъ гъэщIэгъуэныжщ: 
«кар ныярык», «ныбэ зэгуэп-
хъа». Баклажаныр «зэралъ-
хьа» нэужь, псы тIэкIукIэ 
зэIыха томат шыпс щIакIэри, 
хьэкум ирагъэувэж. Iэнэм 
щахькIи, абы щыщ тракIэ. 

ЩыIэщ мыр щIымахуэ 
шхы ныгъуэу банкIхэм 
изылъ хьэу зыгъэувхэри. Ап-
хуэдэхэм, дауи, лы хэлъ-
къым. Езы баклажанри 
цIыкIу-цIыкIуу зэпыгъэжауэ 
ягъажьэри, бжьыныхурэ 
щхъуантIагъэрэ я зэхуакум 
щызэпрадзурэ, сатыр-са-
тыру банкIым ирагъэзагъэ. 
ФIащыр нэгъуэщIми, мы 
шхыныгъуэр адыгэ унэгуа-
щэхэм я хамэ къыщIэкIын-
къым. ИтIани, пщIэм щIэ 
гуэр къыхэбгъэхъуэну сыт 
щыгъуи щхьэпэщ. Уи Iэр 
зэпхьэлIэм уи псэри къы-
кIэрымыхумэ, унагъуэр 
IэфIу машхэ, зэгурыIуэ 
илъщ, ерыскъым берычэт 
къыхохьэ.

Бжьыхьэ гъэтIылъыгъэхэм я чэзущ
«Гъатхэ махуэ гъэр егъашхэ», - жыдоIэ адыгэхэм. Ар-

дыдэр бжьыхьэми хужыпIэфынущ, сыту жыпIэмэ, щIы-
махуэм къащтэж гъэтIылъыгъэхэр щагъэхьэзырыр 
иджыпстущ. Гъавэр къыщрахьэлIэж фокIадэм унэ-
гуащэхэм пщэфIэкIэ IэмалыщIэхэр зрагъащIэ, ящIэхэр 
зэрагъэзэхуэж, я ерыскъы зехьэкIэмкIэ зэдогуашэ. 
Апхуэдэу «унагъуэ экономикэр» зыхуей хуэзыгъазэ 
бзылъхугъэ жанхэм я лъэр щIэзыгъэкIын хъыбар яхуэд-
гъэхьэзыращ. 

2024 гъэм и щIышылэ - бадзэуэгъуэхэм къриубыдэу 
Къэбэрдей-Балъкъэрым и социально-экономикэ щы-
тыкIэм теухуа хъыбар иджыблагъэ зэбгригъэхащ Кав-
каз Ищхъэрэм Къэрал статистикэмкIэ и управленэм.

КЪАПЩЫТЭЖ пIалъэм къриубыдэу нэгъабэ щыIа 
бжыгъэхэм нэхърэ промышленностым и индексыр про-
цент 17,6-кIэ нэхъыбэщ. Псалъэм папщIэ, къыщIэупщIа-
хэм хьэпшыпу хурагъэшамрэ Iуэхутхьэбзэу цIыхум хуа-
щIамрэ я куэдагъым и уасэр сом мелард 34,5-рэ хъуащ е 
процент 20,1-кIэ нэхъыбэщ нэгъабэ и япэ илъэс ныкъуэм 
щыIам нэхърэ. МэкъумэшхэкIыу къыщIагъэкIащ сом ме-
лард 24,4-рэ и уасэ. 2023 гъэм щыIа бжыгъэхэм елъытауэ 
ари проценти 4,1-кIэ хэхъуащ. 

Ухуэныгъэ лэжьыгъэхэм сом мелард 16,0 къапэкIуащ. 
IэнатIэм мыбдеж хэхъуэу къигъэлъэгъуащ проценти 3,5-
рэ. Розницэ сатум къитащ сом меларди 158,6-рэ е нэгъа-
бэрей бжыгъэхэм елъытауэ проценти 7,6-кIэ нэхъыбэ. 
ШхапIэхэм - сом меларди 7,8-рэ, хэхъуэр - процент 32,9-
рэ.

2024 гъэм и щIышылэ - бадзэуэгъуэхэм мазэ лэжьы-
гъэу цIыхум зэфIигъэкIам ику иту къыпэкIуа ахъшэр сом 
45 377,0-рэ хъуащ е 2023 гъэм щыIа бжыгъэхэм елъытауэ 
процент 16,4-кIэ хэхъуащ. 

2024 гъэм и мазиблым Къэбэрдей-Балъкъэрым и со-
циально-экономикэ щытыкIэм къегъэлъагъуэ республи-
кэм хэхъуэ къезыт и дэтхэнэ IэнатIэми кIуэ пэтми нэхъри 
зэрызиужьыр. Абыхэм ящыщщ туризм IэнатIэри. Дызэ-
рыт илъэсым, къапщытэж лъэхъэнэм къриубыдэу, ди 
щIыналъэм туристу къэкIуам я бжыгъэм процент 28-кIэ 
хэхъуащ. 

Апхуэдэ ехъулIэныгъэхэр хыболъагъуэ хьэрычэт IэнатIэ 
мыинымрэ курытымри (МСП). Ахэр дэIыгъыным хуэ-
гъэпсауэ республикэм щылажьэ программэхэм абыхэм 
Iэмал къарет я IэнатIэхэм зрагъэужьыну е лэжьа-
пIэщIэхэр къызэIуахыну. 

Мыхьэнэшхуэ зиIэ Iуэхугъуэхэм ящыщщ социальнэ Iэ-
натIэхэри. Узыншагъэр хъумэнымрэ егъэджэныгъэмрэ 
хухах ахъшэм зэрыхагъэхъуам, социальнэ программэхэр 
зэрылажьэм къыхэкIыу лэжьапIэншэхэм я бжыгъэм 
кIэрыху зэпытщ, цIыхухэм я псэукIэри йофIакIуэ. Мис а 
псори республикэм и экономикэм зиужьыным лъабжьэ 
быдэ хуохъу.

ХЬЭЩЫКЪУЕЙ  Олег.

Къэуату икIи IэфIу
Куейм псори зэхэту еджакIуэ мини 3-рэ 591-м пщIэншэу 

шэджагъуашхэ щрагъэщI. Абыхэм ящыщу 83-р дзэ Iуэху хэ-
хам хэтхэм я бынщ, 52-р зи узыншагъэм дерт иIэ ныб-
жьыщIэхэрщ. 

Ар хъарзынэщ, ауэ нэхъыбэж зэлъытар абыхэм ира-
гъэшххэр зыхуэдэрщ. ЗэрыгурыIуэгъуэщи, ерыскъыр къэуат 
зыщIэлъу икIи гурыхьу щытын хуейщ. А мурадыр еджа-
пIэхэм зэрыщызрагъэхъулIэр къапщытэ районым и щIыпIэ 
администрацэм и Iэтащхьэ Балъкъыз Артур пщэрылъ зэра-
щищIам ипкъ иту.

Дауи, гулъытэшхуэ хуащI ерыскъым и къабзагъым. Мыб-
деж мыхьэнэ ин щиIэщ абы и лъэныкъуэкIэ СанПиН-м къи-
гъэувхэр зэрагъэзащIэм: пщэфIапIэхэм, шхапIэхэм я 
щытыкIэм, хъумапIэхэр зыхуей зэрыхуэгъэзам, апхуэдэуи, 
щIэщыгъуэу щытын папщIэ ерыскъым и лIэужьыгъуэхэр 
зэрызэрахъуэкIыр. 

ЖыIэн хуейщ мы Iуэхум школакIуэхэм я адэ-анэхэр зыхэт 
комиссэри зэпымыууэ зэрыкIэлъыплъыр. Сабийхэр узын-
шэу, къарууфIэу, нэжэгужэу къэтэджын хуейщ - а къалэныр 
псоми я зэхуэдэщ.

Псыр ярикъун папщIэ
Кыщпэк къуажэм псы зэрыкIуэну бжьамиищIэ щаукъуэ-

дий метр 1500-рэ и кIыхьагъыу. Лэжьыгъэр и кIэм нэблэ-
гъащ. Абы и фIыгъэкIэ псыр пэрыхьэту щагъуэтынущ Елбэр-
дым и цIэр зезыхьэ, Зэныбжьэгъугъэ уэрамхэм, школ уэра-
мым икIэ лъэныкъуэм къыIусхэу унагъуэ 200-м щIигъум.

Уэздыгъэхэр фIадзэ
Дэ дыщогуфIыкI ди республикэм гъуэгущIэхэр зэрыща-

ухуэм, жьы хъуахэр къызэрыщагъэщIэрэщIэжым. Абы и 
лъэныкъуэкIэ япэ итхэм ящыщщ мы районри. А лэжьыгъэр 
мыбы зэи щызэпыуркъым. Iуэхур зыхуэгъэзар тыншу щы-
зекIуэным и мызакъуэу, атIэ шынагъуэншагъэри къызэ-
гъэпэщынырщ. 

Абы и лъэныкъуэкIэ мыхьэнэшхуэ иIэщ гъуэгубгъухэм Iут 
пкъохэм уэздыгъэхэри зэрыфIадзэм. Мыгувэу ахэр 
къыщыблэнущ Къубэ-Тэбэ, Къулъкъужын Ищхъэрэ, Ипщэ 
къуажэхэр зэпызыщIэ гъуэгу нэхъыщхьэми. Километр 18 зи 
кIыхьагъ ар зэманым декIуу зыхуей хуагъазэу къызэра-
гъэщIэрэщIэжрэ куэд щIакъым. Иджы мис, зэрытлъагъущи, 
здынэсам къыщыувыIэркъым.

Сыт и лъэныкъуэкIи
Районым зы жыли щыбгъуэтынукъым ныбжьыщIэхэм 

 къахуэщхьэпэн лэжьыгъэ гуэрхэр щемыкIуэкIыу. Крем-Кон-
статиновскэ къуажэми адрейхэм закъыкIэригъэхуркъым. 
Иджы дыдэ мыбы щаублащ сабий садыр къанэ щымыIэу 
къэгъэщIэрэщIэжыным хуэунэтIа лэжьыгъэ. Сабий 90 щаIы-
гъыным хухаха а IуэхущIапIэм апхуэдэ мурадкIэ  ухуакIуэхэм 
яIэхэр нэхъапэм зэи лъэIэсатэкъым. 

Унэм и кIуэцIри, и щIыбри зэрахьэнущ, и лъэгухэр зэра-
хъуэкIынущ, къегъэщIылIа щIыналъэр ягъэдэхэнущ, сабий 
джэгупIэщIи хэтыжу. 

Iуэхур ирагъэкIуэкI «КъБР-м зи школ кIуэгъуэ мыхъуахэм 
щIэныгъэ зэрырагъэгъуэт щIыкIэр щегъэфIэкIуэн» щIына-
лъэ проектыр ягъэзащIэкIэрэ.

МАХЪШОКЪУЭ  Мухьэмэд.

Бахъсэн  районым  щыхъыбархэр

Теддзэ тхыгъэхэм къы щыхьа 
бжыгъэхэм, къыщаIэта Iуэху-
гъуэхэм я пэжагъымкIэ ахэр 
зытхахэм нэсу жэуап яхь. Ав-
торхэмрэ редакцэмрэ я Iуэху 
еплъыкIэр зэтехуэ зэпыту щыт-
къым.

Газетыр Iэ тезыдзахэм яхуэ-
хьы ныр и пщэ дэлъщ КъБР-м 
федеральнэ пощт зэ пы щIэ-
ныгъэхэмкIэ и управленэм.

Тел.: 76-01-28, 76-01-10

«Издательство
«Южный регион» ООО-м 

щытра дзащ.

357600, Ставрополь край, 
ЕсэнтIыгу къалэ, 

Никольскэ уэрам, 5-А

Газетым Iэ традзэн 
 хуейщ сыхьэт 20-м, щыт-
радзар сыхьэт 20.00-рщ.

Зы илъэсым газетыр      
156-рэ къыдокI.

Редактор нэхъыщхьэм и 
къуэдзэ ШИРДИЙ Маринэ 

РЕДКОЛЛЕГИЕМ  ХЭТХЭР:

Жыласэ Заурбэч (редактор нэ-
хъыщхьэ), ЖьэкIэмыхъу Маринэ 
(унафэщI-редактор), Къаншокъуэ 
Эллэ (жэуап зыхь секретарь), Къар-
дэн Маритэ, Къумахуэ Аслъэн, Нэ-
щIэпыджэ Замирэ, Чэ рим Мариан-
нэ, Щхьэ щэмыщI Изэ.

МЫ КЪЫДЭКIЫГЪУЭМ 
ЕЛЭЖЬАХЭЩ:

жэуап зыхь секретарым и къуэ-
дзэ Джатокъуэ Марьянэ, коррек-
торхэу  Щоджэн Иннэ (1, 4-нэ 
нап.), Щоджэн Заирэ (2, 3-нэ 
нап.), корректорхэм я дэIэпы-
къуэгъу Елмэс ФатIимэ.

КомпьютеркIэ газетым и теп-
лъэр ящIащ  Ныр Саидэ, Щома-
хуэ Марианнэ.

Сурэтхэм елэ жьар Бицу Жан-
нэщ.

Къэбэрдей-Балъкъэрым и дзюдоистхэм 
ехъулIэныгъэфIхэр щызыIэрагъэхьащ 
Корнеев Александр и кубокыр къэхьы -
ным хуэунэтIауэ иджыблагъэ Санкт-Петер-
бург къалэм щекIуэкIа урысейпсо зэхьэ зэ-
хуэм. Абы щызэпеуащ къэралым и щIына-
лъэхэм ящыщу 28-м я бэнакIуэу, щIалэ-
хэри хъыджэбзхэри зэхэту, 300-м нэблагъэ, 
я ныбжькIэ илъэс 21-м щIимыгъуауэ.

 
УДЭЗЫХЬЭХЫУ икIи гуащIэу екIуэкIа зэпэ-

щI этыныгъэхэм, я хэлъагъ елъытауэ зыхэта 
гупхэм япэ увыпIэхэр къыщахьащ Iэрыпщэ 
Къантемыррэ (кг 55-рэ) Къуныжь Тамер-
ланрэ (кг 90). Апхуэдэ щIыкIэкIэ ди щIали-
тIым Iэмал ягъуэтащ Урысей Федерацэм 
дзю домкIэ пашэныгъэр къыщыхьыным 
хуэу   нэтIауэ мы гъэм щэкIуэгъуэм и 13 - 17-
хэм Рязань къалэм щекIуэкIыну зэпеуэхэм 
хэтыну. 

Спортсменхэм ядэлажьэр Джэданэ За-
лымщ.

УФ-м и ДОСААФ-м и 
Къэбэрдей-Балъкъэр щIы-
налъэ къудамэм Iуэхугъуэ 
куэдым хуэщIа и центру 
цIыхухэр зауэ хуэ Iу хуэ-
щIэхэм щыхуагъэ хьэ зырым, 
дзэ-хэкупсэ гъэсэ ны гъэ щы-
халъхьэм зэпеуэ къы щы-
зэрагъэпэщащ иджы  благъэ. 
Центрым нэщанэ еуэным 
хуэщIа и пэ шым щекIуэкIащ 
Урысейм и Хьэуа флотым и 
махуэмрэ дзэ Iуэху хэхам 
хэтхэмрэ я щIыхькIэ зэхаша  
«Ворошиловский стрелок» 
зэхьэ зэхуэр. 

АПХУЭДЭУИ ДОСААФ-м и 
спорт-техникэ центрым и хэ-
щIапIэм щызэхэтащ а зэгу хьэ-
ныгъэм и Къэбэрдей-Балъ-
къэр щIыналъэ къудамэм и 
советым и пленумыр. Абы 
 кърагъэблэгъащ КъБР-м и Iэ-
тащхьэм и Администрацэм, 
Нал шык къалэ администра-
цэм, КъБР-м и дзэ комис-
сариа тым я лIыкIуэхэр, 
 ДОСААФ-м, УФ-м IэщэкIэ Зэ-
щIэузэда и дзэхэм, хабзэхъу-
мэ IэнатIэхэм я ветеранхэр.

Иужьрей Пленумыр зэрыра-
гъэкIуэкIрэ блэкIа зэманым 
къриубыдэу советым хэтахэм 
ящыщхэр нэгъуэщI щIына-
лъэ хэм Iэпхъуахэщ икIи щIы-
пIэ ДОСААФ-м пыщIэныгъэ 
къы хуа Iэж  къым, абы къы хэ-
кIыу ахэр хагъэкIри, нэгъуэщI-
хэр хагъэхьащ.

Пленумым унафэ къыщащ-
тащ зи мычэзу къэп щы тэ-
ныгъэ-хэхыныгъэ конферен-
цыр фокIадэм и 20-м ирагъэ-
кIуэкIыну.

ШЭКЭМ  Виктор. 

СурэтыщI ГъуазджэхэмкIэ музейм, 
Ткаченкэ Андрей и цIэр зезыхьэм,  «Миг 
и вечность». Сто иллюстраций к 
100- летию Виктора Астафьева» зы-
фIаща гъэлъэгъуэныгъэ щокIуэкI. Ар 
теухуащ урыс тхакIуэ цIэрыIуэ Ас-
тафьев Виктор къызэралъхурэ илъэси 
100 зэрырикъум. 

ГЪЭЛЪЭГЪУЭНЫГЪЭМ хагъэхьащ 
УФ-м и цIыхубэ художник, КъБР-м щIыхь 
зиIэ и сурэтыщI, республикэм и Къэрал 
саугъэтым и лауреат, ХудожествэхэмкIэ 
Урысей Академием и член-корреспон-
дент, профессор, Красноярск ксилогра-
фиемкIэ щыIэ студием и къызэгъэпэ-
щакIуэ икIи абы и унафэщI Пащты Гер-
манрэ абы и гъэсэнхэмрэ тхакIуэм и Iэ-
да къэщIэкIхэм щыщ Iыхьэхэр уи нэгу 
къы  щIэзыгъэхьэ я графикэ лэжьыгъэ-
хэр. Зэуэ къыхэдгъэщынщи, ягъэлъа-
гъуэ лэжьыгъэхэр Пащтым музейм ты-
гъэ хуищIащ. 

КъБР-м щэнхабзэмкIэ и министрым и 
къуэдзэ Карчаевэ Iэминат зэхыхьэр къы-
щызэIуихым къыхигъэщащ Астафьев 
Виктор урыс литературэм и тхакIуэ па жэ-
хэм зэращыщыр.

- Фигу къэзгъэкIыжынщи, художник 

Iэзэ Пащты Герман республикэм тыгъэ 
къыхуищIащ и гравюрэ 1100-рэ, Къэбэр-
дей-Балъкъэрым и Къэралыгъуэр илъэ-
си 100 щрикъум ирихьэлIэу. Мы выстав-
кэри аращ зи фIыгъэр. Мы сурэтхэмкIи 
музейм къыхуоупсэ. Уи зэфIэкIым, Къэ-
бэрдей-Балъкъэрымрэ абы щып сэу хэм-
рэ фIыуэ зэрыплъагъум папщIэ фIыщIэ 
пхуэфащэщ! - жиIащ Карчаевэм. 

КъБР-м и цIыхубэ сурэтыщI Жылэ Ана-
толэ игу къигъэкIыжащ, илъэсипщI бжы-
гъэкIэ узэIэбэкIыжмэ, Астафьев Виктор 
и тхыгъэхэр зэIэпахыу зэрыщытар, абы и 
Iэдакъэ къыщIэкIахэм ящыщу гъащIэм и 
пэжхэр къыщыхьа «Ловлю пескарей в 
Грузии» и тхыгъэр гукъинэж зэрыщы-
хъуар, Пащты Германрэ и студентхэмрэ 
Ас тафьевым и лэжьыгъэхэм гулъытэ зэ-
рыхуащIар зэригуапэр. 

- Урысейпсо мыхьэнэ зиIэ, щIыналъэм 
исхэм зэман дэкIмэ зэхащIыкIыну лэ-
жьыгъэщ мыхэр, - жиIащ Пащты Герман 
и къуэ, КъБР-м и цIыхубэ художник Па-
щты Хъан Алим. - Налшык къалэм ща-
гъэлъагъуэ лэжьыгъэхэм хуэдэхэр дуней 
псом щыIэ музей нэхъыфIхэм щахъу мэ. 
ЩIыналъэм щыпсэухэм гъэлъэгъуэ ны-
гъэмкIэ сынывохъуэхъу!

ТхакIуэ икIи журналист Терехов Игорь 

къытеувыIащ Астафьевым и гъащIэмрэ 
гуащIэмрэ, абы и адэр щалъхуа щIына-
лъэм ирагъэIэпхъукIауэ зэрыщытам, и 
анэр пасэу зэрыфIэкIуэдам, езыр Хэку 
зауэшхуэми нэгъуэщI гугъуехь куэдми 
зэрыпхыкIам. 

- Астафьев Виктор нэхъ пасэу и Iэда-
къэ къыщIэкIа тхыгъэхэм художникхэм 
гулъытэ зэрыхуэфщIар гуапэщ. Нэхъыщ-
хьэращи, мы Iуэхури, абы къы зэщIев-
гъэубыда сурэтхэри къывэхъу лIащ, - щIи-
гъужащ Тереховым. 

Пащты Герман жиIащ Астафьевыр 
илъэси 100 щрикъум ирихьэлIэу кси-
лографиемкIэ школым екIуалIэ и гъэсэн-
хэм я гъусэу ХудожествэхэмкIэ Урысей 
Академием выставкэ къызэрыщызэIуи-
хар, гравюри 100 абыи зэрыхигъэхьар, 
мыгувэу Норильски апхуэдэ гъэлъэ-
гъуэныгъэ зэрыщекIуэкIынур. Герман 
къы хигъэщащ а лэжьыгъэхэм зэма-
нышхуэ зэрытекIуадэр: эскизхэм - илъэс 
ныкъуэ, лэжьыгъэхэр гъэхьэ зы рыным - 
апхуэдиз дыдэ.

Музейм и унафэщI Ремхен Еленэ 
 Пащты Герман фIыщIэ хуищIащ гъэлъэ-
гъуэныгъэм гугъу зэрыздригъэхьам, му-
зейм тыгъэфI къызэрыхуищIам папщIэ.

ТЕКIУЖЬ Заретэ.

УФ-м и коммунист партым  дэлажьэ 
«Зауэм и бынхэр» жыла гъуэ зэгу-
хьэныгъэм и 3-нэ зэхуэсыр 2021 
гъэм накъыгъэм и 15-м Москва ще-
кIуэкIат, къэралым и щIыналъэ 68-м 
я лIыкIуэхэр къекIуэлIауэ. 

ЗЭХУЭСЫМ щызэIущIахэм дэри, 
«Зауэм и бынхэр» зэгухьэныгъэм и 
 къудамэу КъБР-м щыIэм и унафэщI 
Къанэмэт Замиррэ сэрэ дащыщти, гу 
зылъыста гуэрхэр къэсIуэтэжынщ. 

ЩIыпIэ зэмылIэужьыгъуэхэм къи-
кIахэм яхэтт зи сабиигъуэр зауэм хиу-
быда нэхъыжьхэри. Абыхэм жаIащ 
мыпхуэдэ зэхыхьэхэр илъэситху къэс 
къызэзыгъэпэщ «Зауэм и бынхэр» 
жылагъуэ зэгухьэныгъэм и уна фэщI-
хэм фIыщIэ лей зэрыхуащIыр.

«Зауэм и бынхэр» урысейпсо зэ-
гухьэныгъэм и тхьэмадэ Арефьев 
 Николай абы щыжиIат:

- Ди нэхъыжьыфIхэ! ПщIэ лей фхуэ-
фащэщ фэ Хэку зауэшхуэм и лъэ-

Къэбэрдей-Балъкъэрым и дзюдоистхэм 
ехъулIэныгъэфIхэр щызыIэрагъэхьащ 
Корнеев Александр и кубокыр къэхьы-
ным хуэунэтIауэ иджыблагъэ Санкт-Петер-
бург къалэм щекIуэкIа урысейпсо зэхьэзэ-
хуэм. Абы щызэпеуащ къэралым и щIына-
лъэхэм ящыщу 28-м я бэнакIуэу, щIалэ-
хэри хъыджэбзхэри зэхэту, 300-м нэблагъэ, 
я ныбжькIэ илъэс 21-м щIимыгъуауэ.

УДЭЗЫХЬЭХЫУ икIи гуащIэу екIуэкIа зэпэ-
щIэтыныгъэхэм, я хэлъагъ елъытауэ зыхэта
гупхэм япэ увыпIэхэр къыщахьащ Iэрыпщэ
Къантемыррэ (кг 55-рэ) Къуныжь Тамер-
ланрэ (кг 90). Апхуэдэ щIыкIэкIэ ди щIали-
тIым Iэмал ягъуэтащ Урысей Федерацэм 
дзюдомкIэ пашэныгъэр къыщыхьыным
хуэунэтIауэ мы гъэм щэкIуэгъуэм и 13 - 17-
хэм Рязань къалэм щекIуэкIыну зэпеуэхэм
хэтыну. 

Спортсменхэм ядэлажьэр Джэданэ За-
лымщ.

Зи ныбжь хэкIуэтахэм къащхьэщыжу
хъэнэ бзаджэм гуныкъуэгъуэмрэ гузэ-
вэгъуэмрэ фыхэту фи сабиигъуэр 
зэрефхьэкIам папщIэ! Фронтым Iуува 
фи адэхэм къызэранэкIа IэнатIэхэм 
къикIуэт жыхуаIэр фымыщIэу фы-
пэрытащ, балигъхэм я Iуэхум пыф-
щащ, лэжьыгъэ мытыншым фыпэ-
щIэтащ. А лъэхъэнэ гугъум Хэкур зы-
хъумэжу зи щхьэ хэзылъхьахэм ныб-
жьыщIэ куэд яхэтащ. Абыхэм я цIэхэр 
школым щадж тхылъхэм иратхащ, 
тхыдэми къыхэнащ, языныкъуэхэм 
лIыхъужьыцIэ къыхуагъэфэщащ. 
Мыд рейуэ, зи псэ емыблэжу, зи 
 гъащIэр лажьэу езыхьэкIа фэр па-
пщIэ дэ тхузэфIэкI тщIэн хуейщ! Фи 
пенсэм дэщIыгъуу, нэгъуэщIхэмкIи 
къызэрывдэIэпыкъунымкIэ лъэIу 
тхылъх эр Къэрал Думэм зыбжанэрэ 
щIэтлъхьащ. Ди жагъуэ зэрыхъунщи, 
а ди жэрдэмыр къыддаIыгъакъым. 
Ауэ, си гуапэу къыхэзгъэщыну сы-
хуейщ Урысейм и щIыналъэхэм ящы-
щу 36-м я Iэтащхьэхэм я жэрдэмкIэ 

нэхъыжьхэм сом бжыгъэ гуэркIэ зэра-
щыдэIэпыкъур. Ди нэхъыжьыфIхэм 
папщIэ едгъэкIуэкI лэжьыгъэм адэкIи 
пытщэнущ, къэтIэт Iуэхухэм яхуэгъэза 
дэфтэрхэри Къэрал Думэм дяпэкIи 
щIэтлъхьэнущ, дызыхущIэкъур къэ-
рал утыку хъухукIэ.

ЗэIущIэм щIэсащ Къэзахъстаным 
къикIахэри. Абыхэм ящыщт «Зауэм и 
бынхэр» зэгухьэныгъэм и къудамэу а 
хэкум щыIэм и унафэщI Ивановэ 
 Татьянэ. 

- Си гум щIохьэ цIыхухэм хыфIадзэ 
кIэрыхубжьэрыхухэм лIыжь-фызыжь-
хэр хэпэщэщыхьу щыслъагъум деж, 
«сыткIэ защIэдгъэкъуа хъуну абы-
хэм?», жысIэу! Мыбдежми къызэры -
щы хагъэщауэ, абыхэм дэIэпыкъуны-
гъи гулъытэ хэхаи хуащIын зэрыхуейм 
ехьэлIа жэрдэмхэр къэрал уна фэщI-
хэм я дежи щыкIуэцIрыгъэкIып-      
хъэщ. Псалъэм папщIэ, кърат пенсэм 
и мызакъуэу, псэупIэ-коммунальнэ 
Iуэхутхьэбзэхэм щIат ахъшэр зэры-

хукIэрагъэхунымкIи лъэIуапхъэщ. Дэ 
псори дызэкъуэтмэ, си фIэщ мэхъу 
апхуэдэ Iуэху дахэхэм адэкIи зэрыт-
хупыщэнур, - жиIащ Ивановэм. 

Интернетым дызыщрихьэлIэ тхы-
гъэхэм ятепщIыхьмэ, иджыблагъэ 
«Зауэм и бынхэр» жылагъуэ зэгухьэ-
ныгъэм и къудамэу Ставрополь крайм 
щыIэм хэтхэм нэхъыжьхэм сом гуэр-
кIэ дэIэпыкъуныр я Парламентым щы-
кIуэцIрагъэкIащ. 

Зи цIыкIугъуэр лъэхъэнэ хьэлъэм 
хиубыдахэм я нэгу щIэкIа гугъуехьхэм 
зэрыщытепсэлъыхьар зэIущIэм хэта-
хэм дежкIэ гукъинэжт икIи гущIыхьэт.

 «Зауэм и бынхэр» жылагъуэ зэ-
гухьэныгъэм и къудамэу ди республи-
кэм щыIэм и унафэщIхэм хъыбар 
зэрыдагъэщIамкIэ, хэгъэгум и Парла-
ментым лъэIу тхылъ щIалъхьащ, ди 
нэхъыжьыфIхэм дяпэкIи гулъытэ 
къызэрыхуащIыным теухуауэ. 

КЪАНКЪУЛ Зазий.

Санкт-Петербург къыщыхожаныкI
Фигу къэдгъэкIыжынщи, Корнеев Алек-

сандр (1951 - 2014 гъ.гъ.) и Кубокыр къызэзы-
гъэ пэщари 2015 гъэм щегъэжьауэ езы-
гъэкIуэкIри Санкт-Петербург къалэм дзю-
дом кIэ и федерацэрщ. Ар и фэеплъщ            
СССР-м щIыхь зиIэ и тренер, СССР-ми, 
 УФ-ми, Ленинград къалэми я командэ къы-
хэхахэм я тренеру щыта цIыху телъыджэм. 
ДзюдомкIэ цIыхубзхэм ядэлэжьэн ди къэ-
ралым япэу щезыгъэжьар Корнеевырщ.   
Абы и гъэсэнхэм яхэтщ Олимп джэгухэм я 
домбеякъ медалхэр къэзыхьа Петровэ Еле-
нэрэ (1992 гъэ) Донгузашвили Теарэ (2024 
гъэ), апхуэдэуи а зэхьэзэхуэшхуэхэм хэтащ 
Богдановэ Людмилэ (2008 гъэ). 

Корнеев Александр игъэхьэзыращ ду-
нейпсо классымкIэ спортым и мастеру Бе-
совэ Еленэ, СССР-мрэ УФ-мрэ спортымкIэ 
я мастерхэу пщIырыпщIым щIигъу. Абыхэм 
яхэтщ, дунейпсо, Европэ, урысейпсо чем-
пионатхэм щытекIуахэр, призер щыхъуа-
хэр.

1976 гъэм Монреаль къалэм щекIуэкIа 
Олимп джэгухэм алыдж-урым бэнэкIэм-
кIэ чемпион щыхъуауэ щыта Шумаков 
Алексей и саугъэтыр къэхьыным хуэу нэ-
тIауэ 41-нэ урысейпсо зэхьэзэхуэ иджы-
благъэ Красноярск къалэм щекIуэкIащ. 
ЗэIущIэм кърихьэлIащ ди къэралым и 
щIыналъэхэм ящыщу 17-м я бэнакIуэу 
120-рэ.

КЪЭБЭРДЕЙ-БАЛЪКЪЭРЫМ и коман-
дэм хэтхэм зэхьэзэхуэм медали 8 къыща-

Музейм хуащIа тыгъэ лъапIэхэр

СурэтыщI ГъуазджэхэмкIэ музейм Iэзэ Пащты Герман рГГ республикэм тыгъэ къытеувыIащ Астафьевым и гъащIэмрэ

Гъэлъэгъуэныгъэхэр

Красноярски щытокIуэ
хьащ. Я хьэлъагъхэм елъытауэ щыбэна гуп-
хэм япэ увыпIэхэр къыщахьащ Локьяев 
Жам  болэтрэ (кг 63-рэ) Псэун Станиславрэ 
(кг 82-рэ).

ЕтIуанэ хъуащ Аслъэн Алихъан (55-рэ), 
Къэрэгъул Анзор (кг 63-рэ), КъуийцIыкIу 
Ахьмэд (кг 77-рэ), Щад Уэсмэн (кг 130-рэ) сы-
мэ. 

МахуэлI Иналрэ (кг 67-рэ) Къып Амиррэ (кг 
87-рэ) домбеякъ медалхэр къахьащ.

ТОМЭКЪУЭ Iэдэм.

Хэхыныгъэхэр
къапоплъэ

Сурэтхэр Къарей Элинэ трихащ.

Адыгэ кхъуейм и XIII 
фестивалыр фокIадэм и           
7 - 8 махуэхэм Адыгейм ще-
кIуэкIащ. Абы кърихьэлIащ 
цIыху минипщI бжыгъэхэр,  
Урысей Федерацэм и хэ-
гъэгу зэмы лIэу жьыгъуэхэм, 
хамэ къэралхэм къикIа 
хьэщIэхэр яхэту. 

ДАХЭ губгъуэшхуэм ще-
кIуэкIа зэхыхьэм щегъэувэ-
кIат Адыгэ Республикэм и 
 къалэхэм, районхэм къраша 
пщIантIэхэр. Абыхэм я плIа-
нэпэхэр бейт зыхуэкъулей-
хэмкIэ - мы гъэм Iуахыжа 
 гъавэр, хадэхэкIыр, пхъэщ-
хьэ мыщхьэр щагъэлъа-
гъуэрт. IэпэIэсэхэм я Iэдакъэ-
щIэкI хэм я гъэлъэгъуэны-
гъэри екIурэ-ещхьу къызэ р а-
гъэпэщат. Ауэ дэни нэ  хъыбэу 
щыплъагъур лъэпкъ шхыны-
гъуэ нэхъыщ хьэу а махуэм 
щIызэхуэсарт. Адыгэ кхъуейр 
цIынэу, гъэгъуауэ, благъэу, 
шыхьауэ, ухуэнауэ, теплъэ 
зэмылIэужьыгъуэхэмрэ Iэ-
фIагъ зэмыщхьэхэмрэ иIэу 
ягъэхьэзырат. 

Адрей зэхыхьэхэм емыщ-
хьу, мы гъэм фестивалым 
щагъэхьэзыращ кхъуей гъэ-
гъуа шыхьа нэхъ кIыхь ды-
дэр. Уеблэмэ ар иратхащ Уры-
сейм РекордхэмкIэ и тхы-
лъым. 

А махуэм пщафIэхэм ягъэ-
хьэзыращ адыгэ кхъуейм 
къыхащIыкI шхыныгъуэ псо-
ри, апхуэдэуи лыбжьэ, мэ-
лыл, былымыл гъэва, шыпс, 

Адыгэ кхъуейм
иращIэкIа зэхыхьэ

пIастэ хуэдэхэри шыуаныш-
хуэхэмкIэ ягъэхьэ зы рырт. А 
псори пхъэ мафIэкIэ зэра-
пщэфIым ерыскъыр нэхъ 
IэфIыж ищIырт. 

IэпэIэсэхэм я гъэлъэгъуэ-
ныгъэри нэр пIэпихыу дахэт. 
Пхъэм, гъущIым къыхэщIыкIа 
адыгэ хьэпшыпхэм ди лъэпкъ 
псэукIэр уи нэгу къыщIа-
гъэхьэрт. ЦIыкIуи-ини щы-
зэб лэкIырт дыщэидэм, къа-
мы лым арджэн къы зэ ры-
хащIы кIым зыщыхуагъасэ 
щIы пIэ хэм. Бзылъхугъэ нэхъ 
ха  хуэ хэр хьэлывэ гъэжьэ-
нымкIэ зэпеуэрт. 

«Шу Хасэ» жылагъуэ зэ-
гухьэныгъэм сабийхэмрэ 
ныбжьыщIэхэмрэ папщIэ 
джэгукIэ зэмылIэужьыгъуэ-
хэр зэхишати, тхъэжырт, 
ящIэр яфIэмащIэу. 

Фестивалым цIыхуу къе-
кIуэлIар зэрыкуэдыр къа-
лъытэри, губгъуэм шэтырхэр 
щагъэуват, дыгъэм щы хъу-
ма, IэфIу шха хъун щхьэ кIэ. 
Абы щагъэува Iэнэхэм къы-
зэхуэсахэр чэзууэ пэры тIыс-
хьэурэ едзэкъащ. Адыгэ Рес-
публикэм и Iэтащхьэ  Къум -
пIыл Мурат и унафэкIэ, ма-
хуитIкIэ екIуэкIа  фес тивалым 
къалэдэсхэмрэ  хьэ щIэхэмрэ 
автобускIэ яшащ-къа шэжащ. 
Губ гъуэ шхуэм щагъэува уты-
кум концерт щатащ Адыгейм 
и къэфа кIуэхэмрэ уэрэджы-
IакIуэ хэмрэ. Ап хуэ дэуи зэхьэ-
зэхуэ зэ мы лIэу жьыгъуэхэр 
ирагъэкIуэкIащ, текIуэм сау-
гъэтхэр ирату. 

Фестивалыр къыщызэIуи-
хым АР-м и Iэтащхьэм жиIащ: 

- Адыгэ кхъуейр лъэпкъ 
шхы ныгъуэ нэхъыщхьэу ди-
Iэщ, ар республикэм и бренд 
хъуащ. ХьэщIэр къребгъэб-
лэгъэнуи, унагъуэм щып-
шхынуи, гъуэмылапхъэ 
 пщIын уи зыхуэдэ щыIэ- 
къым. Абы ди республикэм 
цIыхухэр кърешалIэ икIи ди 
экономикэм хэхъуэ къыхуехь. 
Дэ дрогушхуэ адыгэ кхъуейр 
Урысей Федерацэм и ерыс-
къы брендхэм зэрыхагъэ-
хьам. Апхуэдэу щIалъытэми 
щхьэусыгъуэ иIэщ. Ар пасэм 
адыгэхэм къагъэсэбэпу щыта 
Iэмалхэм тету ящI, дэтхэнэми 
езым и щэху иIэжу. ДяпэкIэ 
ди мурадщ, ди къэралми нэ-
гъуэщI щIыналъэхэми ща-
щэн хуэдэу нэхъыбэ тщIыну. 
ГъэшхэкIыр зыщI IуэхущIа-
пIэхэм дадэIэпыкъунущ, къэ-
ралым ярит Iэмал псори къа-
гъэсэбэпынымкIэ. Мы фести-
валым цIыхуу къекIуалIэм 
зэрызагъэпсэхум, я нэгу зэ-
рызиужьым къыдэкIуэу, зэ-
дэлэжьэну мурад зыщIхэми 
зэгурыIуэныгъэхэр зэращIы-
лIэ. Ди лъэпкъ шхыныгъуэр 
нэхъыбэм къацIыхуну, и 
IэфIагъыр къащIэну Iэмал 
гъуэзэджэщ мы зэхыхьэр! 

АР-м и Iэтащхьэ КъумпIыл 
Мурат къикIухьурэ зригъэ-
лъэгъуащ къалэхэмрэ 
 рай онхэмрэ ягъэува пщIан-
тIэхэр. Абыхэм къаIэта ерыс-
къым едзэкъащ, къафэхэм-
кIэ, уэрэдхэмкIэ ира  гъэб ла-

гъэурэ нэжэгужэу яхэтащ. 
ГъэщIэгъуэнт фестивалыр 

езыгъэкIуэкIым къигупсыса 
Iэмалри. Ар цIыхухэм къа-
хыхьэри, щхьэж къыздикIар 
жригъэIащ - Москва, Алма-
Ата, Таганрог, Казань, Буря-
тие - нэгъуэщI щIыпIэхэм  
 къикIахэри щыIэт а махуэм 
Адыгейм. 

Абыхэм яфIэтелъыджэт 
губгъуэм щегъэувэкIа пщIан-
тIэхэм я беягъымрэ адыгэ 
шхыныгъуэу къыщаIэтамрэ. 
Тэхъутэмыкъуей, Мейкъуапэ, 
Куэшхьэблэ, Теувэж, Джа-
джэ районхэм, Адыгэкъалэ, 
нэгъуэщI щIыналъэхэм бгъэ-
ныщхьэ унэхэр, гу зэщIэщIа-
хэр, кърахьэлIэжа къэбыр, 
дыгъэгъазэ Iэрамэхэр щып-
лъагъурт. КъумпIыл Мурат 
зэрыжиIамкIэ, илъэс 13 ипэ 
япэу ирагъэжьащ мы фести-
валыр икIи илъэс къэси нэхъ 
зеубгъу. «Нэхъ дахэ, щIэщы-
гъуэ зэрытщIыным иужь 
дитщ фестивалыр. Нэгъабэ 
цIыху мин 35-рэ хуэдиз щы-
Iащ, мы гъэм куэдкIэ нэ-
хъыбэщ. Зэ хэтам къызэрыт-
ригъэзэжым, япэу къакIуэхэм 
ягу зэ рырихьым къыхэкIыу, 
дэри зэрыхэдгъэхъуэным 
иужь дитщ. Мы губгъуэм 
цIыхухэр зэримыхуэжым 
къы хэкIыу, Адыгэ кхъуейм и 
фестивалыр нэгъуэщI щIыпIэ 
зэрыщедгъэкIуэкIынми до-
гупсыс», - жиIащ КъумпIыл 
Мурат. 

Гухэхъуэт а махуэм кхъуей 
хэхынымкIэ зэпеуэм укIэ-
лъып лъыну. Теувэж районым 
ЩэнхабзэмкIэ и IуэхущIа-
пIэм и унафэщI Iэщын На-
фисэт и шыуаныр псом ейм 
 нэхърэ нэхъ инт икIи абы ит 
шэм шатащхьэр Iуву трищIат. 
Хихыну кхъуейр зэрыIэфIым 
шэч къытехьэгъуейт. Езы 
бзылъхугъэм илъэс 14 зэры-
хъурэ кхъуей хех. Кхъуей хэ-
хыкIэ езыгъэсар и анэращ. 
Фестивалым къызэрыра-
гъэблагъэ тхылъыр къыщы-
Iэры  хьэм, къэмыкIуэн хузэ-
фIэ кIакъым, ищIэмкIэ адрей-
хэм ядэгуэшэну зэригуапэ- 
ри къыхигъэщащ. «Адыгэ 
 кхъуейр IэфI хъун щхьэкIэ  
сыт и щэхур?» - упщIэм и жэ-
уапу Нафисэт жеIэ: 

- Зы щэху гъэщIэгъуэн гуэр 
хэлъу сщIэркъым е сесэжауэ 
ара?! Шэр, мафIэр, кхъуе-
ипсыр зэхуэдэу зэтебухуэмэ, 
кхъуейр фIы хъунущ. Шэ 
щIэмыхуам къыхэпх кхъуей-
ри нэхъ IэфI зэрыхъум шэч 
хэлъкъым. МафIэми хуэса-
къын хуейщ, ар дэпшейуэ еб-
гъэгуауэ хъунукъым, шэр 
щыбгъэпщткIэ. Шэм къэкъуэ-
лъэн щIимыдзэ щIыкIэ къы-
тепхыжын хуейщ, къибгъэ-
кIынкIэ Iэмал иIэкъым. Матэ 
кхъуейм къытекIуэн кхъуей 
щыIэкъым. 

НЭЩIЭПЫДЖЭ 
Замирэ.


